
Тошкент шаҳрида 2022 йил 17 
март куни Ўзбекистон Респуб
ликаси Олий Мажлиси Сена
тининг йигирма тўртинчи ялпи 
мажлиси ўз ишини бошлади.

* * *

Ҳукуматнинг «Ўзбекистон 
Рес публикаси Давлат актив
ларини бошқариш агентлиги 
ҳайъат аъзоларини тасдиқлаш 
тўғрисида»ги қарори қабул қи-
линди.

* * *

Брюсселда «Тараққиёт страте-
гияси» маркази ижрочи директо-
ри Элдор Туляков бошчилигидаги 
Ўзбекистон делегацияси ва USAID-
нинг Ўзбекистондаги ваколатхона-
си аъзолари Center for European 
Policy Studies (CEPS) раҳбарияти 
билан учрашув ўтказди.

* * *
Ўзбекистон элчиси Баҳром 

Бобоев Польша Президенти 
Девони давлат вазири – Халқ
аро сиёсат бюросининг раҳбари 
Якуб Кумох билан учрашди. 

* * *

Ўзбекистон Республикаси 
Инвестициялар ва ташқи савдо 
вазирлигида тадбиркорлар
ни қўллабқувватлаш бўйича 
штаб ўз ишини бошлади.

* * *
 «Тараққиёт стратегияси» 

маркази, Ўзбекистон Республи-
каси Президенти ҳузуридаги 
Стратегик ва минтақалараро 
тадқиқотлар институти, Ўзбе-
кистоннинг Германиядаги эл-
чихонаси ҳамда Германиянинг 
Конрад Аденауэр ва Фридрих 
Эберт номидаги жамғармалари 
ҳамкорлигида Ўзбекистон Рес
публикаси ва Германия Феде
ратив Республикаси ўртасида 
дипломатик муносабатлар 
ўрнатилганининг 30 йиллиги
га бағишланган халқ аро кон
ференция ташкил этилди.

* * *
Бухоро вилояти Бандлик бош 

бошқармаси бошлиғи Анвар 
Ҳамроев бошчилигидаги деле
гация Россия Федерациясининг 
бир қатор ҳудудларида бўлди.

* * *
Тошкент шаҳридаги  Ами-

ти университетида Ўзбекистон 
 Республикаси  Ахборот  техноло-
гиялари ва коммуникацияларини 
ривожлантириш  вазирлиги кў-
магида  хотинқизлар учун Web 
fullstack бўйича бепул  ўқув  
курси ташкил этилди. 

* * *

17 март куни Ўзбекистон 
Миллий паралимпия қўмитасида 
Таиланднинг Паттайя шаҳрида 
пара каноэ бўйича бўлиб ўта-
диган Осиё чемпионатига йўл 
олаётган спортчиларни куза
тиш маросими ташкил этилди.

* * *
Марказий банк асосий ставка

ни 3 фоиз бандга ошириб, йил
лик 17 фоиз даражасида белги
лаш тўғрисида қарор қабул қилди.

Келгуси сонларда ўқинг...

БОЛАГА КИТОБ 
БЕРИНГ!

ҲАР КУНИНГ 
БЎЛСИН НАВРЎЗ!

Боксчиларимиз мутлақ 

ғолиБ!
214 март кунлари Иорданияда ўсмирлар ва ёшлар 

ўртасида бокс бўйича Осиё чемпионати бўлиб ўтди. 
Унда Ўзбекистон ўсмирлар ҳамда  ёшлар терма жамоа
 си умумжамоа ҳисобида биринчи ўринни эгаллади. 
Эътиборлиси, мусобақада 49 нафар боксчимизнинг 46 
нафари  юртимизга медаль билан қайтишга муваффақ 
бўлди.   

Мусобақада қитъамизнинг 21 мамлакатидан жами 
352 нафар спортчи  ғолиблик учун баҳсларга киришди. 
Юртимиз шарафини ўсмирлар ўртасидаги баҳсларда 25 
нафар, ёшлар ўртасида эса 24 нафар спортчи  муносиб 
ҳимоя қилиб, байроғимиз баланд кўтарилишига сабабчи  
бўлишди. 

Совриндорлар орасида Ўзбекистон касаба уюшма-
лари Федерацияси тасарруфидаги спорт мактаби бокс-
чиси  Фаррух Тўлаганов ҳам бор. 16 ёшли  истеъдодли 
спортчи кумуш медаль соҳиби бўлди. Биз келгусида Фар-
рухнинг  ғалабалари  бардавом бўлиши ва «кумуш»лари 
«олтин»га айланишига тилакдошмиз.

Зебо наМоЗоВа,
«Ishonch»

Пойтахтимизда Мудофаа, 
Ички ишлар, Фавқулодда ва-
зиятлар вазирликлари, Дав-

лат хавфсизлик хизмати, Миллий 
гвардия, Республика Маънавият ва 
маърифат маркази, Ўзбекистон 
касаба уюшмалари Федерацияси 
ҳамкорлигида ёшларни ҳарбий-ва-
танпарварлик руҳида тарбиялаш 
ҳамда Ўзбекистон Республикаси Қу-
ролли Кучлари тизимидаги маъна-

вий-маърифий ишлар самарадорли-
гини оширишга қаратилган «Янги 
Ўзбекистонга қанот бўламиз!» ижо-
дий ишлар танлови бўлиб ўтмоқда.

Куни кеча «Янги Ўзбекистонга қа-
нот бўламиз!» ижодий ишлар тан-
лови иштирокчилари Ўзбекистон 
касаба уюшмалари Федерациясида 
энг ҳаяжонли ва масъулиятли вази-
фани бажаришди.

Улар она Ватанга бўлган муҳаб-

батини, қалбларининг тубидаги 
юртга бўлган садоқат туйғуларини 
қоғозга муҳрладилар.

Бугун эса танлов ғолибларини 
тақдирлашга бағишланган тан-
танали тадбир ўтказилиши режа-
лаштирилган.

«Ishonch»нинг навбатдаги сонида 
танлов жараёнлари, ёшларнинг та-
ассуротлари ҳамда ғолиблар ҳақида 
батафсил ҳикоя қиламиз.

ЖОНАЖОН ВАТАНИМИЗНИ 
МАДҲ ЭТАМИЗ!

Ishonch
Юрт тараққиёти йўлида бирлашайлик! 2022 йил 

18 март

Гарчи биз, ривожланган, ахборот технологиялари тараққий этган глобал даврда яшаяпмиз, дея 
даъво қилсак-да, дунё ОАВлари, турли халқаро сиёсий саҳналардан тинимсиз инсон қиммати ва 
меҳру муҳаббат, маданият ва умуминсоний қадриятлар ҳақида оғизлардан бол томиб гапирилаёт-
ган бўлса-да, жаҳоннинг бугунги манзараси, аслида, ҳавас қиларлик эмас.

Глобал дунёнинг айни кундаги қисмати доно халқимизнинг пурмаъно бир ҳикмати маз-
мун-моҳиятига жуда маънодош: ўзинг учун ўл етим! 

Йигирманчи асрнинг иккинчи ярмида (иккинчи жаҳон урушидан кейин) пайдо бўлган ро-
мантизм, юракларни ўртовчи гуманизм бугун турли сиёсий-иқтисодий ва табиий офатлар сил-
силаси остида эзилиб, ўз моҳиятини тобора йўқотиб бормоқда. Бу саҳнада яшаш, ўзликни 
сақлаб қолиш ва ниҳоят, турли неоколониал (янги мустамлакачилик) тўрларга илиниб қолмай, 
мустақил ва бақувват давлат барпо қилиш ва уни тараққий эттириш осон иш эмас. Ва шу би-
лан бирга, шундай улуғ ғояни маҳкам ушлаб, жасорат билан олға интилаётган, атрофдаги жа-
мики азоб-уқубатларни елкасига олиб, талатўпни ёриб ўтаётган давлатимиз раҳбари   Шавкат 
 Мирзиёев ҳам шунчаки оддий бир инсондан кўра кўпроқ тарихий зарурат туфайли саҳнага 
олиб чиққан буюк бир тақдирга ўхшайди...

БУГУН  
ҚАРСАКЛАР
ЗАМОНИ 
ЭМАС!

ДЎППини БОшДАн ОлиБ 
ЎйлАйДиГАн МАСАлА

Давлат статистика қўмитаси хабарига кўра, Ўз-
бекистонда 2022 йил 1 январь ҳолатига доимий 
аҳоли сони 35,2 миллион кишини ташкил этиб, 
ўтган йилдагига нисбатан 712,4 минг кишига ёки 
2,1 фоизга кўпайди...

БМТ Аҳолишунослик жамғармаси маълумот-
ларига қараганда, бугунги кунда ер юзидаги жами 
аҳоли сони 7,8 миллиард кишидан ошган. Аҳоли 
сони бўйича мамлакатимиз 43ўринда қайд этил-
ган...

Ушбу демографик динамика бизга бугунги му-
раккаб ва таҳликали дунёда қай даражада фаол 
ҳаракат қилишимиз кераклиги билан бирга, асло 
ҳушёрликни йўқотмасликни, замонга тез мосла-
шишни, халқона тилда айтганда, йўқни йўнди-
ришни, бирни бирга уриб, ўн қилишимиз мутлақо 
зарурлигини уқтираётгандек туюлади менга.

Нега десангиз, аҳоли сони ортмоқда. Бунинг 
эса ўзига яраша масъулияти бор. Албатта, Прези-
дентимиз кўп такрорлайдиганларидек, фарзанд-
ларнинг кўпайиши, аввало, Яратганнинг инояти. 
Аммо шуни ҳам ёддан чиқармаслик лозимки, 
вақт ўтаётгани, замон ўзгараётгани билан ҳуду-
димиз, табиий шароитимиз кенгайиб қолгани ёки 
ўзгаргани йўқ. Бунинг устига, бугунги дунё, нари 
борса, ўн йил олдинги дунё ҳам эмас. Мафкура-
лар, ғоялар, технологиялар, қарашлар ва ниҳоят, 
одамлар тафаккури, дунёқараши ҳам тез ўзгариб 
бормоқда. 

Демак, мавзу давлатнинг ва ўз ўрнида жами-
ятимизнинг жаҳонга интеграциялашуви ҳақида 
кетар экан, бу, энг аввало, бизнинг бугун жаҳон 
амал қилаётган иқтисодийсиёсий, маънавий, 
маданийгуманитар стандартларга «яқинлаши-
шимиз»ни ҳам тақозо этишини барчамиз яхши 
англаймиз. 

Хўш, бунинг учун нима қилиш керак эди? Ушбу 
савол риторик бўлиши билан бирга, ўзига яраша 
теран мазмунмоҳиятга ҳам эга. Хусусан, мазкур 
саволни кун тартибига қўйган, олиб чиқаётган 
омилнинг ўзи ҳам риторик табиатдан мутлақо 
ҳоли эмас: ташқи қарз бизга керакмиди?!. 

Мен иқтисодчи эмасман. Бироқ узоқ йиллар 
давлат ва жамоат ишларида, ишлаб чиқариш 
корхоналарида фаолият юритганим боис молия 
соҳасини ҳам ўзимга яраша ўрганишга мажбур 
бўлганман. Чунки шароит шуни тақозо қилар-
ди: раҳбармисан, ҳамма нарсага жавоб беришга 
мажбурсан. Қолаверса, зикр этилаётган, жами-
ятимизда турли мунозаралар қўзғаётган масала 
юзасидан мен ушбу мақолани тайёрлашдан ол-
дин бир неча етук иқтисодчилар, сиёсий таҳлил-
чилар билан суҳбатлашдим. Қувонтирган жиҳат 
шу бўлдики, фикрларимиз бир жойдан чиқди: биз 
тўғри йўлдан кетаётирмиз. 

Аслида, буни тўғри англаш учун иқтисодчи 
ёки сиёсатчи бўлиш ҳам кўп шарт эмас. Атрофга 
зийрак боқсангиз, жараёнларни мантиқан таҳлил 
қила олсангиз, моҳият тезда очилади. 

Мана, масалан, 1 март куни Халқаро меҳнат 
ташкилоти билан ҳамкорликда 2021 йилда пахта 
йиғимтерими мавсумида ўтказилган «Учинчи 
томон мониторинги» натижаларига бағишланган 
брифинг ташкил этилди.

Видеоконференцалоқа шаклида кечган маз-
кур тадбирда 30 дан зиёд халқаро ташкилот, жум-
ладан, Халқаро меҳнат ташкилоти, Жаҳон банки 
ходимлари ҳамда АҚШ, Германия ва Швейцария-
нинг Ўзбекистондаги элчилари қатнашди.

Халқаро меҳнат ташкилоти бош директо-
ри Гай Райдер анжуманни очар экан, мажбурий 
меҳнатга қарши ку-
рашда Ўзбекистон 
сезиларли ютуққа 
эришганини таъкид
лаб, унинг салбий 
оқибатлари олди-
ни олиш юзасидан 
амалга оширилаёт-
ган ишларга юксак 
баҳо берди...

10 март куни эса 
«Cotton Campaign» 
халқаро коалиция-
си ўзбек пахтасига 
глобал бойкот қи-
лиш чақириғи туга-
ганини эълон қилди. 
Маълумингизким, 
бу иқтисодий чек
лов 2009 йилда айни 
коалиция томони-
дан қабул қилинган 
эди.  Ўшандан бери  
 дунёнинг номдор 
331 та бренд ва ри-
тейлер компани-
ялари, жумладан, 
Adidas, Zara, C&A, 
Gap Inc., H&M, Levi 
Strauss & Co., Tesco 
ва Walmart кабилар ўзбек пахтасига нисбатан 
бойкотга амал қилиш мажбуриятини олган-
ди. Катта эҳтимол билан шунинг учун ҳам ўзбек 
пахтаси ва умуман текстиль маҳсулотлари узоқ 
йиллар дунё бозорига чиқа олмади. Чиққани 
ҳам учинчи давлатлар брендлари остида чиқди. 
Асосий даромадни ҳам ўшалар олди... Бир умр 
даладан бери келмайдиган ўзбек деҳқони эса қу-
руқ заҳмату уқубатдан бўлак ҳеч нарсага эга бўл-
мади. Шу маънода, мамлакатимиз эришган ушбу 
муваффақият тарихий аҳамиятга эга десам, ҳечам 
муболаға қилмаган бўламан.

Албатта, сизнинг хаёлингиздан ҳозир «ташқи 
қарз» масаласига бунинг нима дахли бор, деган 
ўй кечган бўлиши табиий. Бироқ жамиятимиздаги 
жараёнлар шундайки, улар худди занжирли ҳалқа 
мисол бирбирига боғланиб кетган. Хусусан, пе-
шонамизда узоқ вақт қора доғ бўлиб турган «пах-
та якказироатчилиги», «мажбурий меҳнат», деган 
«сифатловчи»лардан ҳам айнан шу − иқтисоди-
ётни, саноатни модернизация ва диверсифика-
ция қилиш орқали қутулдик десам, хато қилма-
ган бўламан. Иқтисодчиларнинг таъкидлашича, 
бундан атиги тўртбеш йил илгари мамлакатимиз 
текстиль маҳсулотлари экспортида пахта толаси-
нинг улуши 41 фоизни ташкил этган бўлса, ҳо-
зирда мазкур кўрсаткич атиги 4,4 фоизни таш-
кил этмоқда. Бу нимани англатади? Бундан шуни 
тушуниш мумкинки, демак, бизда барча соҳада 

диверсификация жараёнлари кетяпти, юртимиз 
тараққиётга юз буряпти. 

Бир статистикага эътибор беришингизни ис-
тардим, яқиндан бошлаб Ўзбекистон бир сиқим 
ҳам пахта хомашёсини экспорт қилмайдиган 
бўлди. Чунки энди пахтамиз ташқарига тай-
ёр маҳсулот сифатида сотилади. Қандай қийин 
ва мураккаб марра бўлмасин, бугун биз шунга 
эришдик. Бунинг учун чет элдан замонавий ма-
шиналар, тўқимачилик дастгоҳлари, замонавий 
технология лар келтирилди, зарур инфратузилма 
яратилди, кадрлар жамоаси шакллантирилди. 
Қиш лоқ хўжалигининг замонавий модели − клас
тер тизимига асос солинди. Буларнинг барчасига 
эса пул керак эди. 

Ёки энергетика соҳасидаги ислоҳотларни ола-
диган бўлсак, бу жабҳада ҳам кейинги йилларда 
улкан ишлар амалга оширилмоқдаки, нафақат 
қўшниларимиз, дунё давлатлари ҳам бизга ҳавас 
қилаётгани бор гап. Биргина «Uzbekistan GTL» 
заводининг ўзи биз қандай марраларни кўзлага-
нимизни аниқ ифода этиб бериши мумкин. Қола-
верса, юртимизда минглаб шамол ва қуёш электр 
станциялари қуришга киришилгани, бунинг ис-
тиқболли лойиҳа экани, чет эл молия институт-
лари эътирофига сазовор бўлаётганининг ўзи ҳам 
жуда катта ютуқ. Ҳолбуки, дунёда ўнлаб йиллар 
мамлакатида битта йирик завод ёки корхона, од-
дий тўғон қуришга пул топа олмай сарсон бўлиб 
юрган давлатларни ҳам кўриб турибмиз.

Яқинда давлатимиз раҳбари бир видеосе-
лектор йиғилишида «...Тўрт мингта эмас, тўртта 
аёлга уй беришга маблағимиз бўлмасди» деди-
лар. Бу айни ҳақиқат. Ушбу оғриқли ҳолатни мен 
ўз ҳаётимда кўрдим. «Аёллар дафтари» дастури 
ижроси туфайли икки йил давомида мамлакати-

мизнинг энг чекка ҳудудларигача бордим. Бошпа-
насиз, ишсиз, боқувчисиз ва умидсизликдан кўз-
лари киртайиб қолган аёлларнинг дардли ҳикоя-
ларини эшитиб, қалбим ларзага келган паллалар 
ҳам бўлди. Бугун шундай хотинқизларимизнинг 
мингминглаби ишли бўлди, саломатлиги тиклан-
ди, уйжой билан таъминланди. Албатта, бундай 
одамгарчилик, саховатпешалик, адолатпарвар-
лик негизи ҳам маблағга бориб тақалади...

Энди дўппини бошдан олиб, инсоф билан 
айтинг, шунча қи-
линган ишлар, етим 
есирлар, қаровчисиз, 
касалманд, умуман, 
имконсиз қолган 
фуқароларнинг бо-
шини силаш, дард-
ларига дардманд 
бўлиш, уларга кўмак 
бериб, оёққа турға-
зиш адолатданми 
ёки йўқ?!.

Сизнингча, биз-
нинг ташқи қарзи-
миз 1415 фоиз, деб 
 кўкракка уриб, ҳамма 
томонни ёпиб, бер-
китиб, қарсакбоз
ликлардан маст бў-
либ чўкаётганларга 
қўшиб, уларнинг 
атрофидагиларни 
ҳам сувга ғарқ қил-
ган яхшими ёки им-
кониятга яраша қарз 
олиб, пулни айлан-
тириб, иқтисодиётни 
ҳам, жамиятни ҳам 
бирдай ҳаракатга 
келтирган, сўлиб бо-

раётган мамлакатнинг, миллатнинг томирига янги 
қон йўналтириб, унга кучқувват ва ғурур бахш 
этган яхшими?!.

Сўзим исботсиз бўлмаслиги учун биргина 
Тошкент шаҳрида айнан шу, аҳолини уйжой 
билан таъминлаш борасида Президент Шавкат 
Мирзиёев амалга оширган улкан бунёдкорлик
ларни статистик рақамларда эътиборингизга ҳа-
вола қилмоқчиман.

Яқинда Тошкент шаҳар ҳокимлиги Рақамли 
ривожланиш департаменти мутахассислари 
томонидан пойтахтдаги кўп қаватли тураржой 
бинолари бўйича ўрганишлар ўтказилди. Унга 
кўра, шаҳардаги уйларнинг аксарияти, яъни 
632 таси 1966 йил – кучли зилзила содир бўл-
ган йилда қурилган. Барчамиз яхши биламизки, 
ўша йиллари вайрон бўлган Тошкентни қайта 
бунёд этишга бутун собиқ иттифоқ республика-
лари жалб қилинган. 

Мутахассисларнинг қайд этишича, ўша пайт-
да қурилган уйжойлар асосий таркибини икки 
қаватли ёғочдан тикланган иморатлар ташкил 
қилган. Тарихчилар ўша йилларни пойтахтда энг 
кўп қурилиш ишлари амалга оширилган йил-
лар, деб кўрсатишади. 

Ундан кейинги чўққи эса 2019 йилга тўғри 
келди – шаҳарда 463 та уй пайдо бўлди, улар 
асосан етти қаватли бўлиб, ғиштдан тикланган...

Ушбу статистика, назаримда, бизга кўп нар-

саларни ҳикоя қилиши, тушунтириб бериши 
мумкин. Бироқ одамзотнинг табиати шундайки, 
кўпчилик ҳолларда атрофдаги нарсаларни гар-
чи ҳақиқат бўлсада, тан олишга монелик қилиб 
туради. Қайсарларча барчасини инкор этишга 
ундаб туради...

Аммо ҳаёт ҳақиқати шундай кучки, у сизу 
бизнинг табиатимизга асло муте эмас. У ўз сўзи-
ни барибир айтади...

Юқорида қайд этганимдек, мен профес
сионал иқтисодчи эмасман. Аммо соҳани 
ўзимга яраша таҳлил этишга ўзимда куч топа 
оламан, деб ўйлайман. Майли, бугун мавзу 
иқтисодиётга, яна ҳам аниқроғи «давлат ташқи 
қарзи»га оид экан, сиз билан ўз фикрларимни 
ўртоқлашишни лозим топдим. 

АГАР тАшқи қАРз 
БЎлМАГАниДА...

Бугун инсоният ниҳоятда оғир ва мураккаб 
даврни бошдан кечиряпти. Одамзод иқтисодий, 
сиёсий, ижтимоий муаммолар ўрамида, илга-
ри кўрмаган, билмаган мислсиз хавфхатар ва 
таҳдидлар қуршовида яшаяпти. Мисол учун, 
бундан икки йил аввал бошланган пандемия ва 
унинг дунё иқтисодиётига берган кучли зарба-
си жаҳондаги ривожланишнинг юқори чўққи-
сидаман, деган давлатларни ҳам эсанкиратиб 
қўйди. Ишлаб чиқариш занжирида узилишлар 
юзага келди, экспортимпорт кўрсаткичлари ту-
шиб кетди. Транспорт логистикасидаги мурак-
кабликлар, хомашё етишмовчилиги, молиявий 
муаммолар бизнес субъектларини танг аҳволга 
солди. Туризм, хизмат кўрсатиш соҳалари жид-

дий зарар кўрди. Иш ва даромад манбаидан 
айрилган кўплаб одамлар, табиийки, ижтимоий 
ёрдамга муҳтож бўлиб қолди. 

Тасаввур қиляпсизми, ҳукуматлар олдида 
қандай мураккаб масалалар қалашиб кетди: 
бир тарафда одамлар соғлиғини сақлаш, иккин-
чи томонда иқтисодиётни таназзулдан асраш 
вазифаси кўндаланг турарди. Бирини тўхтатиб, 
бошқаси билан машғул бўлишнинг имкони йўқ. 
Ҳар иккиси ҳам муҳим ва баббаравар эътибор-
ни талаб қилади. Боз устига, тирикчилиги, ода-
тий ҳаёт тарзи изидан чиққан аҳолига тиргак 
бўлиш... Адоғи кўринмас шундай муаммолар 
юзага келдики, уларнинг барчасига ечим зарур 
эди.

Қисқаси, пандемия дунё мамлакатларига, шу 
жумладан, Ўзбекистон учун ҳам ортиқча юк, қў-
шимча синов бўлди. Чунки мамлакатимиз раҳ-
барияти олдида шундоқ ҳам узоқ йиллар тўп
ланиб қолган муаммоларни тезроқ бартараф 
этиш, аҳолига яхши турмуш шароитини яратиб 
бериш масаласи турганди. Бунинг учун уйжой-
лар қуриш, йўлларни таъмирлаш, транспорт 
хизматини изига солиш, бизнесни қўллабқув-
ватлаш, ишлаб чиқаришни ривожлантириш, 
«отанг яхши, онанг яхши» деб хорижий инвес
торларни Ўзбекистон бозорига келишга кўн-
дириш, таълим, тиббиётни ислоҳ қилиш, соҳа 
ходимларини муносиб ойлик маош билан таъ-
минлаш ва шу каби бирбиридан қийин бўл-
ган масалаларни ечиш вазифаси кун тартибига 
кўтарилганди.

Бундай шароитда ягона ва энг тўғри йўллар-
дан бири, шубҳасиз, халқаро молия муассасала-
ри билан ҳамкорликни мустаҳкамлаш, улар кў-
магига суяниш, яъни йирик лойиҳаларни амалга 
ошириш учун ташқи қарздан фойдаланиш ҳи-
собланади.

Бундай амалиётни ҳеч бир давлат четлаб 
ўтмаган. Эндигина ривожланиш остонасидаги, 
ривожланаётган ёки тараққиёт чўққисидаги 
давлатлар ҳам кимдандир қарз олади, халқаро 
молия ташкилотлари маблағларидан фойдала-
нади. Гўёки, бу узлуксиз, тизимли жараёндек. 
Зарурат туғилдими, уларга мурожаат қилинади. 
Ўз навбатида, олинган қарз ҳам мақсадли ишла-
тилиши лозим.

Аслида, аксарият ҳолларда хавотирга солади-
ган, ўйлантирадиган жиҳати ҳам шунда: қарзни 
вақтида қайтара оламизми? Хусусан, сўнгги пайт
ларда ижтимоий тармоқларда айнан ташқи қарз 
мавзуси қизғин муҳокамаларга сабаб бўлмоқда, 
бу борада турли фикрлар, муносабатлар янгра-
япти. «Бизга ташқи қарз нимага керак ўзи?», «Эр-
тага қарзни ниманинг ҳисобидан қайтарамиз?», 
мазмунидаги саволлар ўртага ташланмоқда.

Албатта, бу масала мамлакат тақдирига бе-
фарқ бўлмаган ҳар бир фуқарони қизиқтиради, 
мулоҳазага ундайди. Аммо мана шундай фикр-
ларнинг юзага келиши, аввало, ташқи қарз бора-
сидаги маълумотлар сир сақланмай, очиқойдин 
эълон қилиб борилаётгани билан боғлиқлигини 
ҳам унутмаслигимиз керак. Яъни ҳукумат одам-
лардан ҳеч нарсани яшираётгани йўқ: четдан 
қанча пул олинди, унинг муддати, фоизлари қа-
нақа, қайси лойиҳаларга йўналтириляпти – ҳам-
маси аниқтиниқ айтилиб, мунтазам маълумот 
бериб борилмоқда. Натижада аҳоли ўз муноса-
батини билдиряпти. Масала моҳиятини тушунган 

ҳам, тушунмаган ҳам қарашларини ифода этишга 
 уриняпти.

Дунё давлатларида аҳвол қандай, дерсиз? Таъ-
кидлаш жоизки, аксарият ривожланган давлатлар 
ҳам қарз олади. Бирбиридан кўпроқ қарз бўлган-
лар ҳам бор. Масалан, АҚШнинг энг йирик ташқи 
қарзи – Япониядан, Япониянинг энг йирик ташқи 
қарзи – АҚШдан. Бу шуни англатадики, дунёнинг 
ривожланган мамлакатлари ўртасида ишонч куч-
ли ва улар бирбирларига қарз бериб, бирбир-
ларининг иқтисодиётига сармоя киритиб, ишлаб 
кетаверган.

2021 йилнинг бошида давлат қарзининг ЯИМга 
нисбати АҚШда 133,9 фоиз, Японияда 254,1 фоиз, 
Хитойда 66,3 фоиз, Германияда 69,1 фоиз, Фран-
цияда 115,1 фоиз, Украинада 60,8 фоиз, Туркияда 
39,8 фоизни ва ҳ.к.ни ташкил этган. Ўзбекистонда 
бу кўрсаткич 39,0 фоизни ташкил қилган.

Халқаро валюта жамғармаси томонидан 2021 
йил 26 апрелида эълон қилинган қарзлар барқа-
рорлиги тўғрисидаги сўнгги ҳисоботда мамлакат-
нинг қарзга хизмат кўрсатиш салоҳияти юқори ва 
ташқи қарзи мўътадил экани қайд этилган. Бундан 
ташқари, мамлакатнинг умумий тўлов қобилияти 
кўрсаткичи (CИ) 3,16 бирликкача ошган. Бу халқ
аро кредиторлар ўз ишончларини мамлакатда 
давом этаётган иқтисодий ўзгаришлар натижала-
рига таяниб, Ўзбекистоннинг тўлов қобилиятига 
ишонишини тасдиқлайди. 

Қирғизистон ва Тожикистонда давлат қарзи 
миқдори минтақадаги бошқа мамлакатларга қа-
раганда анча кам. Аммо уларнинг иқтисодиёти 
ҳажмини ҳисобга олганда, бу қарз миқдори ушбу 
давлатлар иқтисодиёти учун сезиларли ҳисобла-
нади. Қозоғистон энг катта миқдордаги давлат 
қарзига эга, бироқ айни пайтда унинг ЯИМга 

нисбати минтақада энг кичик қийматни ташкил 
қилади.

Лекин қарз олиш ҳам хамирдан қил суғурган-
дек осон кечадиган жараён эмас. Қачонки, халқ
аро молия ташкилотларида давлатга нисбатан 
ишонч бўлсагина маблағ ажратиши мумкин. Акс 
ҳолда, «кечириб қўясиз, биз ёрдамлашолмаймиз» 
дейдиқўяди. Эътиборлиси, Президент Шавкат 
Мирзиёевнинг Янги Ўзбекистонни барпо этиш йў-
лидаги ғоялари, саъйҳаракатлари, давлат раҳба-
ри сифатидаги фаолиятининг илк кунлариданоқ 
дунёга очиқлик сиёсатини намоён этгани халқаро 
молия муассасаларининг мамлакатимизга нисба-
тан ишончи ошишига асос бўлди. Натижада юр-
тимиздаги лойиҳалар фаол қўллабқувватлана 
бошлади. 

ЭнГ Аниқ вА 
тушунАРли жАвОБ

Мавзуни чуқурроқ таҳлил қилишдан олдин 
давлат раҳбарининг яқинда шу масала хусусида 
тўхталиб, таъкидлаган бир фикрини келтириб ўт-
моқчиман. 

Гап шундаки, Шавкат Мирзиёев пойтахти-
мизнинг Янгиҳаёт туманида фаоллар билан уч-
рашувда «Авваламбор, бизнинг ҳамма қарзимиз 
қонун нуқтаи назаридан… Агар бу бўлмаганида, 
ойлик ҳам, метро ҳам бўлмас эди. Шунча тиббиёт 
ходимлари ёки муаллимларнинг ойликлари ош-
мас эди. Ўтираверар эдик олдингига ўхшаб, қар-
сак чалиб, баландпарвоз гап гапириб. Менга у 
ўтириш ёқмайди», дея таъкидлади.

Назаримда, «Ташқи қарз бизга нега керак?», 
мазмунидаги саволларга бундан аниқроқ, ти-
ниқроқ жавоб бўлмаса керак. Ҳаммаси кундек 
равшан. Тушунган тушунади, англаган англаб 
олади.

Келинг, энди мавзу доирасида, имконимиз да-

ражасида кенгроқ мушоҳада юритиб кўрсак.
Қарз сўзига ўзбек тилининг изоҳли луғатида 

шундай таъриф берилган: қарз – маълум муддат 
ўтгандан кейин қайтариш шарти билан берилган 
ёки олинган нарса... Ниҳоятда лўнда ва аниқ тас-
ниф. Одатда, ҳаммамиз уни шундай тушунамиз ва 
қабул қиламиз. Бироқ келтирилган ушбу мухтасар 
изоҳ ўз табиатига кўра, хийла ёпиқ. Дейлик, у биз-
га масаланинг суратинигина ифодалайди, холос – 
олинган нарса қайтарилади. Яна устамаси билан. 
Бугун жамиятда ташқи қарз масаласида, юқорида 
айтганимиздек, турли саволларнинг пайдо бўли-
ши, менимча, масала траекториясининг шу томон 
оғиб кетиши билан боғлиқ бўлиши мумкин. Яъни 
жамиятимизда иқтисодий ва сиёсий билимлар-
нинг, маданиятнинг тўла шаклланмагани билан 
бевосита боғлиқ, деб хулоса қилишга етарлича 
асос топилади.

Хўш, бундай хавотирларга ҳақиқатан ҳам асос 
борми, қарз олиниши шу даражада салбий ҳоди-
сами, ташқи қарз деганда нимани тушунишимиз 
керак, унинг фуқароларга қандай юкламалари 
бор?

Иқтисодчилар фикрича, ташқи қарз икки 
турга бўлинади: давлат қарзи ва давлатда 
 фаолият юритаётган хусусий компания (корпо-
ратив) қарзи. Кўпинча юртдошларимиз орасида 
бу иккисининг фарқини англаб етмасдан уму-
мий қарз ҳақида гап кетади. Агарда республи-
канинг бир хусусий компанияси четдан қарз ол-
ган бўлса, қарз масъулияти ўша компаниянинг 
зиммасида бўлади. Давлат ўзи тўғридантўғри 
олган ва давлат кафолати остида жалб қилган 
қарзлар эса давлатнинг ташқи қарзлари санала-
ди. Бу икки муносабат ўзаро қўшилиб, умумий 
ташқи қарз тушунчасини ҳосил қилади.

ДАРАжА қАеРДАн 
ОлинАДи?

Ташқи қарзнинг барқарор даражаси, албатта, 
мамлакатнинг ички ва ташқи имкониятларидан 
келиб чиқиб белгиланади. Ўзбекистонда 2021 
йилнинг 3чорагида бу рақам 37,6 миллиард дол-
ларга етди. Бу – умумий ташқи қарзимиз. Шундан, 
22,7 миллиард доллари давлатга, қолгани хусусий 
капиталга тегишли. 

Четдан қарз олиш қанчалик аҳамиятли эка-
нини ҳаётий бир мисол билан тушунтирсак. Ай-
тайлик, кўп қаватли уйда хонадоннинг нархи 300 
миллион сўм, уни сотиб олишга талабгор фуқа-
ронинг ойлик маоши эса 6 миллион сўм. Фуқа-
ро маошининг тенг ярмини ўзининг кундалик 
харажатларига сарфлайди, десак, хонадонни ўз 
маблағига сотиб олиши учун ҳар ойда 3 милли-
он сўмдан ҳисоблаганда, 8 йилу 4 ой жамғариши 
керак бўлади. Лекин яшаш шароити хонадонни 
тезда сотиб олишни талаб қилмоқда. Масаланинг 
ечими эса – қарз, яъни ипотека кредити олиш 
учун банкка мурожаат қилиш. Бунда фуқаро кре-
дитининг фоизи пастроқ ва узоқроқ муддатга бе-
радиган банкни танлашга ҳаракат қилади. Чунки 
қарзни қайтариш ва унинг фоизларини тўлашни 
ўз даромади ҳисобидан амалга ошириш имкони-
ятлари кенгая ди. Банк ҳам, ўз навбатида, кредит-
ни даромад  манбаига, яъни тўлаш имконияти бор 
шахсга беришдан манфаатдор бўлади. 

Худди шундай мамлакатни ривожлантириш-
га қаратилган давлат инвестиция дастурлари-
ни қисқа муддатларда амалга ошириш учун ҳам 
четдан қарз маблағларини жалб қилишга зару-
рат пайдо бўлади. Ташқи қарз ҳажмининг оши-
ши маълум хавфларни келтириб чиқарсада, бу 
иқтисодиётнинг стратегик тармоқларини ривож
лантириш, саноат секторини модернизация 
қилиш, ижтимоий аҳамиятга эга лойиҳаларни 

БУГУН ҚАРСАКЛАР ЗАМОНИ ЭМАС!

№ Мамлакатлар 
номи

Давлат 
қарзининг 

ЯИМга нисбати

Давлат ташқи 
қарзининг 

ЯИМга 
нисбати

Аҳоли жон 
бошига 

давлат қарзи
(долл.)

Аҳоли жон 
бошига давлат 

ташқи қарзи
(долл.)

Ривожланган ва тез суръатларда ривожланаётган давлатлар
1 АҚШ 133,9% 33,4% 84 849,6 21 190,0
2 Япония 254,1% 32,3% 101 876,9 12 959,0
3 Хитой 66,3% 1,5% 6 969,0 155,0
4 Германия 69,1% 0,04% 31 935,0 17,5
5 Франция 115,1% 0,1% 46 383,9 27,4
6 Туркия 39,8% 14,8% 3 426,8 1 274,5

Иқтисодиёти ўтиш давридаги давлатлар
1 Қирғизистон 68% 49,5% 808,3 588,8
2 Арманистон 63,5% 42,6% 2 710,0 1 818,0
3 Украина 60,8% 24,8% 2 274,6 927
4 Грузия 60% 43,9% 2 565,1 1 877,3
5 Тожикистон 51,3% 39% 3 070,8 1 973,8
6 Беларусь 48% 30,9% 3 070,8 1 973,8
7 Ўзбекистон 39,0% 35,2% 675,9 610,3

ДАвлАтлАР қАРзи БЎйичА қиёСий жАДвАл
(01.01.2021 йил ҳолатига)

(жадвал unctad.org  imf.org ва Халқаро валюта фонди статистик
маълумотлар базаси асосида шакллантирилган)

Мен иқтисодчи эмасман. Бироқ 
узоқ йиллар давлат ва жамо-
ат ишларида, ишлаб чиқариш 
корхоналарида фаолият юрит-
ганим боис молия соҳасини 
ҳам ўзимга яраша ўрганишга 
мажбур бўлганман. Чунки ша-
роит шуни тақозо қиларди: раҳ-
бармисан, ҳамма нарсага жавоб 
беришга мажбурсан. Қолаверса, 
зикр этилаётган, жамиятимизда 
турли мунозаралар қўзғаётган 
масала юзасидан мен ушбу 
мақолани тайёрлашдан олдин 
бир неча етук иқтисодчилар, 
сиёсий таҳлилчилар билан суҳ-
батлашдим. Қувонтирган жиҳат 
шу бўлдики, фикрларимиз бир 
жойдан чиқди: биз тўғри йўл-
дан кетаётирмиз. 

МУШоҲАДА: Биз тўғри йўлдан кетаётирмиз

амалга ошириш орқали аҳоли турмуш даражаси-
ни яхшилаш учун зарур. Ташқи қарз олиш иқти-
содиётнинг барча тармоқларини ислоҳ қилишга 
қўшимча сармоялар оқимини таъминлаш орқали 
мамлакат учун ижобий таъсир кўрсатади.

ЎзАРО ишОнч 
БелГиСи

Қайд этганимиздек, қарз олиш осон иш эмас. 
Одам минг ўйлаб, минг ҳисобкитоб қилиб, маж-
бур ҳолатдан кейин бу ишга жазм қилади. Бироқ, 
ўрни келганда шуни айтиш керакки, иқтисодчи-
лар қарз замонавий иқтисодиётнинг муҳим бир 
бўлагига айланди, дея уни бугунги кун «иқтисодий 
қадрият»лари қаторига қўшишга қанчалик ҳара-
кат қилишмасин, аслида, унинг тарихи жуда узоқ. 
Эҳтимолки, минг йилларга бориб тақалади. 

Бунинг исботини ҳар бир халқнинг миллий 
эпослари, мақол ва маталлари негизида ҳам кўри-
шимиз мумкин. Масалан, доно халқимизда «Қарз 
кўтару хотин ол, хотин ёнга қолади» ёки «Сўра-
ганнинг бир, қарз бермаганнинг икки юзи қора» 
деган нақллари пайдо бўлганига неча замонлар 
бўлганини ҳеч ким аниқ айтиб беролмаса керак. 
Эътиборлиси, халқ оғзаки ижоди намуналари са-
налган ушбу нодир тўқималарда ҳам отабобола-
римиз қарзга нисбатан салбий маъно юкламаган, 
балки унинг «мўъжизакор» кучига ишора қилган. 
Бундан, албатта, қарз олавериш керак, аждодла-
римиз ҳам бу йўлни оқлаган, деган маъно келиб 
чиқмайди. Юқорида айтганимиздек, барча за-
монларда қарз – томонларнинг (олувчи ва берув-
чи) ўзаро ишончли муносабатлари белгиси бўлиб 
келган. Уни бераётган ҳам, олаётган ҳам, аввало, 

бу ишнинг натижаларини обдон ўйлайди. Шу 
маънода, асосий мавзумизга қайтадиган бўлсак, 
қарз олиш пайтида Молия вазирлиги ҳам узоқ 
ҳисобкитоб қилиб, масалани тарозининг икки 
палласига солиб кўради. Биз ҳозир глобаллашган, 
ҳаёти кун эмас, соат, дақиқа сайин ўзгариб кета-
ётган мураккаб ва таҳликали замонда яшаяпмиз. 
Жаҳонда коронавирус пандемияси юз бериб, 
 кўплаб давлатлар иқтисодиётини тиз чўктириб қўй-
ган бир оғир даврларни бошимиздан ўтказяпмиз.

Бу вабо жаҳон ва жумладан, миллий иқтисо-
диётимизга ҳам жуда катта салбий таъсир қилди. 
Унинг яна қанча давом этишини эса ҳеч ким ба-
шорат қила олмаяпти. Чунки ҳолат ҳар куни ўз-
гариб турибди. Мана шундай нозик пайтда биз 
янада қийин аҳволга тушиб қолмаслигимиз учун 
40 миллиардлик захирамизни ушлаб туришимиз 
керак бўлади. Кези келганда шуни айтиш керак-
ки, бугун биз ташқи қарзимизнинг ортаётганидан 
эмас, балки шу захирани асраш, уни кўпайтириш 
ҳақида кўпроқ қайғуришимиз тўғрироқ бўлади, 
назаримда. Зотан, айни жамғарма учун келажак 
авлод олдида масъулмиз. Қолаверса, бугун ки-
ритилаётган инвестициялар, олиб борилаётган 
улкан ўзгаришлар истиқболи кўп жиҳатдан ушбу 
миллий захираларимиз салоҳиятига бевосита 
боғлиқ. Агар бугун барча захираларимизни ишла-
тиб қўядиган бўлсак, бундан ҳам оғир  шароитда, 
баланд фоизларда яна қарз олишга мажбур бўли-
шимиз мумкин. Ҳозир биз 1,5 ёки 2 атрофидаги 
фоизларда четдан қарз оляпмиз. Шу ўринда яна 
бир гап: агар, бугун Ўзбекистон бошқа давлат ёки 
молия институтларидан қарз олаётган бўлса ва 
улар ҳам пайсалга солмасдан қарз бераётган бўл-
са, демак, улар иқтисодий аҳволимиздан хабар-
дор ва бизнинг салоҳиятимизга ишонади.

Молия вазирлигининг расмий маълумоти-
га кўра, 2022 йил 1 январь ҳолатига Ўзбекистон 
Рес публикаси номидан ва унинг кафолати остида 
жалб қилинган давлат қарзи қолдиғи 26,3 милли-
ард доллар эквивалентини ёки ялпи ички маҳсу-
лот (ЯИМ)га нисбатан 38,0 фоизни (2020 йил 39,0 
фоиз), (2019 йилда 29,7 фоиз) ташкил этган. Ўсиш 
2017 йилдагига қараганда икки баробар. Хусусан, 
2020 йил якуни бўйича давлат ташқи қарзи 5,4 
миллиард долларга ёки 2019 йилга нисбатан 34,4 
фоизга ошиб, 2021 йил 1 январь ҳолатига 21,1 
миллиард долларга, ЯИМга нисбатан 35,2 фоизга 
етди.

Шундан Ўзбекистон Республикаси номидан 
жалб қилинган ташқи қарз 15,1 миллиард доллар 
ва давлат кафолатлаган ташқи қарз 6 миллиард 
долларни ташкил этади.

Давлат қарзининг сўнгги йиллардаги ўсиши 
динамикасига қарамай, халқаро меъёрларга кўра, 
Ўзбекистон Республикаси давлат қарзи мўътадил 
даражада сақланиб қолмоқда. «2021 йил учун 
Ўзбекистон Республикасининг Давлат бюджети 
тўғрисида»ги қонунга мувофиқ, Ўзбекистон Рес
публикаси номидан ва давлат кафолати остида 
жалб қилинган давлат қарзининг суммаси ялпи 
ички маҳсулотнинг йиллик прогноз кўрсаткичига 
нисбатан 60 фоиздан ошмаслиги белгиланган.

Лекин Халқаро валюта жамғармаси Ўзбекис
тон давлат ташқи қарзини ЯИМга нисбатан 55 фо-
изгача жалб этишни – мўътадил ёки барқарор деб 
баҳолашини ҳам эътиборга олиш лозим. Бундан 
ташқари, «Fitch Ratings» халқаро рейтинг агент-
лиги томонидан мамлакатимизнинг узоқ муддат-

ли кредит рейтинги «BB» (барқарор) даражада 
баҳолангани Ўзбекистоннинг қўшимча ташқи 
маб лағларни жалб этишга имконияти мавжудли-
гини англатади.

Мамлакатлар ўртасида қарз муносабати юз 
бераётганда қарз олаётган давлат, албатта, ўзи-
нинг хорижий банкларда қўйилган олтинвалю-
та захирасига эга бўлади. Ташқи қарз олувчининг 
иқтисодий ўсиш даражаси ҳам ҳисобга олинади. 
Чунки давлат қарзни қайтара олиш имкониятига 
эга бўлиши керак. Мамлакатимиз 2021 йилнинг 
биринчи ярим йиллиги ва йил якунида ҳам иқти-
содиёти ўсиши пастга тушмаган дунёдаги кам 
сонли давлатлар қаторида турибди. Жаҳон банки 
ва Халқаро валюта жамғармаси Ўзбекистон иқти-
содиёти 2022 йилда ҳам ижобий натижа билан 
якунланишини башорат қиляпти.

КОнСеРвАтив ёнДАшув 
вА хАтАРлАРни БОшқАРиш 

тАМОйиллАРиГА 
АМАл қилинАДи

Масаланинг шу нуқтасига келганда бир жиҳат-
га алоҳида эътибор бериш керак. Бу – ташқи 
қарзда балансни тўғри ушлаш, бирор давлат ёки 
муассасага «оғиб» кетмаслик, муайян иқтисодий 
босимлар таъсирига тушиб қолмасликни назар-
да тутади. Зотан, бугунги замонавий дунёда ҳам 
хавфхатар батамом йўқ, деб ҳеч ким кафолат 
бера олмайди. Дунё геосиёсатидаги бундай маҳо-
рабалар бугун глобал молия тизимларида ҳам 
кўзга кўриниб қолмоқда. Турли иқтисодий экс-
пансиялар, «чек дипломатияси» каби янги фор-
матдаги сиёсийиқтисодий инструментлар фони-

да зуҳур бўлаётган, охири бахайр бўлиши саволли 
ҳолатлар ҳақида агар истасангиз иқтисодчи ва 
сиёсатчилар ўнлаб мисолларни келтиришлари 
мумкин. Бироқ гап ҳозир бошқа бир давлатлар-
нинг қисматини таҳлил қилишда эмас, ўзимиз 
ҳақимиздадир. Шу маънода гапирганда, Ўзбекис
тоннинг бу борадаги сиёсати кўп векторликка қу-
рилган. Бу, албатта, пухта ўйланган сиёсат натижа-
си. Нимагаки, халқнинг мулки бўлган муқаддас за-
минни ёки ер ости бойликларини гаровга  қўйиб 
эмас, мавжуд ресурслар ва истиқболли режалар 
ҳисобига ўзаро ишончга қурилган битимларга 
эришишнинг орасидаги фарқ жуда катта. 

Бугун жаҳонда Хитой Халқ Республикаси энг 
катта кредитор – «дунё банкири» ролини ижро 
этишга ўзини жиддий чоғлаётган мамлакат сифа-
тида кўзга янада яққолроқ ташланиб бормоқда. 
Жумладан, Ўзбекистон ҳам «Осмон ости» мам-
лакатининг иккита банкидан қарз олган. Маса-
лан, 2021 йил якунига кўра, Ўзбекистон давлат 
ташқи қарзининг 18 фоизи айнан Хитой ҳиссасига 
тўғри келади. Маз-
кур даврда, халқаро 
давлат молия таш-
килотлари ичида 
ХХР Эксимбанки (2 
миллиард доллар) 
ва Хитой тараққиёт 
банки (1,6 миллиард 
доллар) республика 
давлат ташқи қарзи-
да салмоқли улушга 
эга. 

Ў з б е к и с т о н га 
қарз бераётган энг 
катта халқаро банк 
эса  Осиё тараққиёт 
банкидир. Олинган 
давлат ташқи қар-
зи қолдиғи 2021 
йил якунига кўра 
5,2 миллиард дол-
ларга етган. Бугунги 
кунда мамлакати-
миз кўпроқ молия-
вий институтлардан 
қарз олиб келмоқда. 
Кўпчилик иддао қи-
лаётганидек, Ўзбе-
кистоннинг ташқи 
қарзи миқдори ҳар 
йили ўсиб бораётгани айни ҳақиқат. Лекин ушбу 
динамикани «парлантириб» юборадиган бир 
жиҳат ҳам бор. Яъни, 2021 йилда биздаги давлат 
ташқи қарзи ЯИМга нисбатан 34,0 фоизни ташкил 
этади, бу эса молиявий ўлчовларда унчалик катта 
рақам эмас. Ҳолбуки, баъзи давлатларнинг ташқи 
қарзи ЯИМдан бир неча баробар юқорироқ. Биз-
ники эса, ҳали айтганимиздек, ЯИМнинг ярмига 
ҳам етмайди. Агар буни янада ҳижжалаб тушун-
тирадиган бўлсак, давлат ташқи қарзимиз жон 
бошига ҳисоблаганда ҳам 668 доллардан тўғри 
келади. Ваҳоланки, дунёнинг биринчи қудратли-
лигига асосий даъвогар АҚШнинг ташқи қарзи 23 
триллион долларга тенг. Бу, шу давлатнинг четдан 
олган сармояси ҳар бир америкаликка 21 190,0 
доллардан тўғри келади, деганидир.

Тўғри, ташқи қарзнинг басмабас кўтарилиши 
кўпчиликни хавотирга солаётган бўлиши мумкин. 

Аммо шуни унутмаслик керакки, бу мутлақо та-
биий жараён. Мен шундай ўйлайманки, пандемия 
бўлмаган тақдирда ҳам, биз 2016 йилдан бошлан-
ган янги иқтисодий сиёсатни давом эттириш учун 
ташқи қарз жалб қилган бўлар эдик. Нимага де-
сангиз, уйжой қурилиш соҳасида ҳам, нефтьгаз 
соҳасида ҳам, энергетикада ҳам миллиардмил-
лиард долларлик лойиҳалар амалга ошириляпти. 

Биргина нефтьгаз ва энергетика соҳасини 
олсак, тизимдаги иншоотларнинг кўпчилиги 60
70 йилларда қурилган. Ва бугун уларда фойдали 
иш коэффициенти жуда паст. Модернизация қи-
лиш ва янгиларини қуриш учун эса жуда катта 
миқдорда маблағ зарур. Хўш, нима қилиш керак? 
Шунинг учун ҳам бу эҳтиёжнинг каттагина қисми 
ташқи қарз эвазига қопланяпти. 2021 йилнинг 1 
июль ҳолатига кўра, Ўзбекистоннинг Осиё та-
раққиёт банкидан 5 миллиард, Хитойдан 4,2 мил-
лиард, Жаҳон банкидан 3,8 миллиард, Япониядан 
2,8 миллиард, халқаро инвесторлардан 1,7 мил-
лиард, Жанубий Кореядан 1 миллиард, Ислом 
тараққиёт банкидан 900 миллион, Франциядан 
600 миллион доллар ва бошқа халқаро молиявий 
ташкилотлардан 1,8 миллиард доллар ташқи қар-
зи мавжуд.

Ички имкониятлар чекланган ҳолатда, дав-
лат ташқи қарзи асосан инфратузилма, саноат 
ва қиш лоқ хўжалиги лойиҳаларига йўналтирил-
моқда.

Хусусан, 2021 йилнинг дастлабки 3 ойида 
жами давлат ташқи қарзининг 20,8 фоизи ёки 
4,4 миллиард доллари Давлат бюджетини қўл-
лабқувватлашга сарфланган. Шунингдек, 3 мил-
лиард доллар (14,5 фоиз) электр энергетика соҳа-
сига, 2,6 миллиард доллар (12,6 фоиз) энергетика 
соҳасига, 2,4 миллиард доллар (11,3 фоиз) транс-

порт ва транспорт инфратузилмасига, 2 миллиард 
доллар (9,4 фоиз) уйжой коммунал хўжалиги 
соҳаларига йўналтирилган. Давлат ташқи қарзи-
нинг катта қисми узоқ муддатга, имтиёзли фоиз 
ставкаларида тақдим этилган. 

Ўзбекистон халқаро молия институтлари ва 
хорижий ҳукумат молия ташкилотларидан қарз 
маблағларини жалб қилишда консерватив ёнда-
шувга ҳамда хатарларни бошқариш тамойилла-
рига амал қилади. 2021 йилнинг 1чорагида, мам-
лакатимизнинг халқаро молиявий институтлар-
дан жалб қилган ташқи қарз портфели ҳажми 10,1 
миллиард долларга тенг. Хусусан, 2021 йилнинг 
январьмарт ойларида Корея Эксимбанки билан 
40 йил муддатга (10 йиллик имтиёзли даври би-
лан), 0,15 фоизли 164 миллион долларга тенг 2 та 
қарз битими, Япония халқаро ҳамкорлик агентли-
ги билан 15 йил муддатга (4 йил имтиёзли давр), 
0,01 фоизли 135,5 миллион долларга тенг битта 
қарз битими имзоланди. Давлат ташқи қарзининг 
асосий қисми Осиё тараққиёт банки (5 милли-

ард доллар), Жаҳон 
банки (3,8 миллиард 
доллар) ва Ислом 
тараққиёт банки (0,9 
миллиард доллар) 
ҳиссасига тўғри ке-
лади. 

Қайд этилишича, 
мазкур қарз манба-
лари диверсифика-
цияси таъминланган 
бўлиб, унинг 43,8 
фоизи хорижий ҳу-
кумат молия ташки-
лотлари ҳиссасига 
тўғри келади. Ўзбе-
кистоннинг асосий 
кредиторлари Хитой 
Эксимбанки, Хитой 
давлат тараққиёт 
банки, Япония халқ
аро ҳамкорлик агент-
лиги ва бошқа мам-
лакатларнинг хори-
жий ҳукумат молия 
ташкилотлари бўлиб, 
қарз маблағлари тур-
ли инвестицион дас
турларнинг давлат 
кафолатлари остида 

молиялаштирилиши учун жалб этилган. Креди-
торлар олдидаги қарздорлик бўйича харажатлар 
давлат корхоналари томонидан инвестицион 
лойиҳаларни молиялаштириш натижасида туш-
ган маблағлар ҳисобидан сўндирилади. 

Ҳисоб палатасининг 2022 йил учун Давлат 
бюджети юзасидан эълон қилган хулосасига қара-
ганда, бюджет тизимининг узоқ муддатли барқа-
рорлигини таъминлаш ҳамда давлат ташқи қарзи 
ҳажмининг ўсиш суръатларини секинлаштириш 
мақсадида Ўзбекистон номидан ва унинг кафола-
ти остида жалб қилинган давлат қарзи қолдиғи-
нинг миқдори жорий йил ялпи ички маҳсулотга 
нисбатан 60 фоиздан ошмаслиги, 2022 йил да-
вомида Ўзбекистон номидан ва унинг кафолати 
остида ички ва ташқи қарзларни жалб қилиш 
бўйича йиллик имзоланадиган янги битимлар-
нинг чекланган соф ҳажми 4,5 миллиард доллар, 

шундан Давлат бюджетини қўллабқувватлаш ва 
лойиҳаларни амалга ошириш билан боғлиқ бўл-
маган чоратадбирларни молиялаштириш учун 

2,5 миллиард доллар, инвестиция лойиҳаларини 
молиялаштиришга 2,0 миллиард доллар миқдо-
рида жалб қилиниши лимити ўрнатилди. 

2022 йил учун Ўзбекистон Республикаси но-
мидан чиқариладиган давлат қимматли қоғоз-
ларининг чекланган соф ҳажми 6 триллион сўм 
миқдорида бўлиши, Ўзбекистон Республикаси-
нинг консолидациялашган бюджети тақчилли-
гининг юқори чегараси ялпи ички маҳсулотга 
нисбатан 3,0 фоиз ҳажмида белгиланди. Мам-
лакатимизнинг ташқи қарзи мавзусида очиқ му-
лоқот шаклидаги матбуот анжуманида Молия ва-
зирлиги 2021 йил учун ташқи қарз олиш лимити 5 
миллиард доллар қилиб белгиланганини алоҳида 
айтиб ўтганди. 2021 йилнинг 3чорагида мамла-
катнинг чет эл валютасидаги активлари 68,3 мил-
лиард доллар, ташқи мажбуриятларининг ҳажми 
эса 51,4 миллиард доллар миқдоридалиги қайд 
этилган. Шу муносабат билан Ўзбекистоннинг соф 
инвестицион позицияси йил бошидагига нисба-
тан 17 фоизга ёки 3,4 миллиард долларга қисқар-
ган.

Агар бирор давлат ўзининг ташқи қарз бўйи-
ча жорий ва келгусидаги мажбуриятларини ҳеч 
қандай истисноларсиз ва молиявий ёрдамларсиз 
бажара олса, бу ўша давлат учун ташқи қарзнинг 
барқарор даражаси ҳисобланади. Бизда Молия 
вазирлиги бу борада масъул давлат бошқаруви 
органи бўлиб, ХВЖ билан биргаликда давлат қар-
зининг хавфсиз даражасини ҳисоблаб чиққан. 

Ушбу йўналишда эътибор қилишимиз керак 
бўлган яна бир жиҳат – биз ташқи қарзни, авва-
ло, инвестиция сифатида қабул қилмоғимиз ке-
рак. Мисол учун, ҳозирги кун талабидан келиб 
чиқиб, маркетинг стартап лойиҳа яратишга қарз 
олиб, мазкур платформани яратамиз. Кейинчалик 
ушбу лойиҳамиз сарф қилинган маблағдан даро-
мад топа бошлайди. Айни пайтда мамлакатимиз 
инфратузилмасини яхшилаш, юртдошларимизга 
яшаш учун турар жой, ичимлик суви ёхуд энерге-
тика соҳасини модернизация қилишга сарф эти-
лаётган маблағлар маълум вақтдан кейин ишлаб 
чиқариш ўсишига ва экспорт ошишига хизмат 
қила бошлайди.

вАҲиМАГА ЎРин
БОР...Ми?

Бугунги дунё иқтисодиёт фани ва статисти-
касига таяниб шундай қарорга келиш мумкинки, 
қарз кўплиги бир давлатнинг аҳволи чатоқлигини 
 англатмайди. Аксинча, иқтисодий жиҳатдан му-
ваффақиятли мамлакатлар нисбатан паст ставка-
да керак пайтда қарз олиш имкониятига эга бўла-
дилар (чунки улар пулни қайтара олмай қолиши 
хавфи жуда кам, иқтисодиётда эса бу – муҳим). 
Хўш, паст фоизда тайёр пулдан нега фойдалан-
маслик керак?

Яққол мисол – Америка Қўшма Штатлари. 
 Дунёнинг энг йирик иқтисодиётига эга бу – дав-
лат нафақат энг паст ставкаларда қарз олади, 
балки жаҳоннинг асосий валютаси – долларни 
ҳам назорат қилади. Ушбу қарз ортида эса куч-
ли иқтисодиёт турибди – Америка компаниялари 
капитализация бўйича жаҳонда етакчи бўлиб, ўз 
бозорларида уларга тенглашадигани кам. 

Замонавий иқтисодиётда давлатлар ва компа-

ниялар йирик лойиҳалар учун камданкам ҳол-
ларда ўз капиталини сарфлайдилар. Қолаверса, 
қарз капиталининг муайян даражаси ҳатто фой-
далироқ ҳамдир. 

Чунки акциядорга дивиденд тўлашдан кўра, 
узоқ муддатли қарз фоизларини тўлаш арзонроқ 
тушади. 

Ҳатто ўз шахсий ҳаётимизда ҳам, юқорида ми-
сол сифатида келтирганимиздек, ипотека кредити 
бошпана масаласини ҳал этишнинг энг мақбул йў-
лидир. Ҳар ҳолда, у 20 йил ўзингиз пул йиғиб, уй 
олганингиздан ўнғайроқ ва тезроқ битади. Худди 
шу иқтисодий қонуниятлар макро даражада ҳам 
ишлайди. Шу сабабли Буюк Британия, Франция, 
Канада сингари мамлакатларнинг юқори фоиз 
нисбатига ҳайрон қолмаслик керак. Европа Ит-
тифоқи давлатларининг аксариятида «қарз/ЯИМ» 
нисбати дунёдаги ўртача даражадан анча баланд
лигини кўришимиз мумкин.

Қачонки, ташқи қарз давлатнинг иқтисодий 
қудратига нисбатан ҳаддан ташқари кўпайиб 
кетгандагина унинг хатари кучаяди. Яқин ўтмиш-
дан битта мисол. 2010 йилларда Греция шундай 
хатарли ҳолатга тушиб қолди. У узоқ йиллар ўз 
иқтисодий статистикасини қалбакилаштириш 
орқали кредиторлар ишончига кириб, паст став-
каларда қарз олиб келган. 2008 йилда бошланган 
жаҳон иқтисодий инқирози аслида Греция рақо-
батбардош иқтисодиётга эга эмаслигини кўрсатиб 
қўйди, бир лаҳзада мамлакатдан улкан капитал 
«қочиб кетди» ва бунинг оқибатлари ҳанузгача 
чўзилиб келмоқда.

Қандай қилиб Грециядек эмас, АҚШдек қарз 
олиш мумкин? Дунё тан олган ва амалда ўз исботи-
ни топган иқтисодий назарияларга кўра, ташқи қарз, 
агар ундан оқилона фойдаланилса, иқтисодиётга 
улкан фойда келтиради. Қарз маблағлари мамлакат 
иқтисодиётига инвестиция қилиниши ва шу аснода 
рақобатда устунлик яратиши лозим. Булар йирик 
инфратузилмавий лойиҳалар, янги технологиялар-
га, инсон капитали сингари соҳаларга киритилган 
инвестиция бўлиши мумкин. Энг муҳими, якунда 
дунё бозорида рақобатбардош бўлган, маҳаллий 
корхоналар ва иқтисодиётга даромад келтирадиган 
маҳсулот пайдо бўлиши керак. 

Ташқи қарз борасида дунё тан олган қоида-
лардан бири шуки, мамлакат ташқи капитални 
узоқ истиқболда фойда келтирадиган соҳаларга 
йўналтириши керак. Масалан, шунчаки йўл қу-
риш эмас, балки у давлатга, иқтисодиётга фойда 
келтирса, муҳим товарларни ташишни осон-
лаштирса (арзонлаштирса) ёки бир йирик транс-
порт хабига айланиш имкониятига эга бўлса, ўша 
йўлни қуриш лозим. Ташқи маблағ технологик 
устунликка олиб боради. Фақат ўз пулига ишонган 
консерватив давлатлардан кўра янги бозорларни 
тезроқ эгаллаб олиш, яратилган технологиялар-
ни жадал ўзлаштириш имконини беради. Бунда, 
иқтисодчилар тили билан айтганда, маблағлар 
мамлакатдаги асосий фондларга ва инсон капита-
лига «сингиб» кетади. Ташқи қарз олиш керакми, 
йўқми, қанча олиш керак, деган саволга ҳар бир 
мамлакатнинг имкониятлари, иқтисодий модели, 
аҳолиси ва сиёсатидан келиб чиққан ҳолда жавоб 
берилади.

Дунё ЎзГАРМОқДА, 
Биз қАРАБ туРОлМАйМиз

Турли нотинчликлар, сиёсий ва ҳарбий қа-
рамақаршиликлар, табиий ҳамда иқтисодий 
бўҳронлар, умуминсоний келажакка раҳна со-
лувчи пандемия, маданий, диний ва ирқий зид-
диятларга тўлибтошган учинчи минг йилликнинг 
айни кунларида ҳар бир давлат олдидаги асосий 
мақсад – фуқаролари тинчлигини таъминлаш, 
уларга муносиб турмуш шароитини яратиб бе-
риш ҳамда жаҳон ҳамжамиятида ўзининг муно-
сиб ўрнини топишга интилиш бўлса, ажаб эмас. 

Зеро, бугунги қалқиб турган, ўта таҳликали 
дунёда бундан бошқа аъмолнинг бўлиши ҳатто 
тасаввурларга ҳам сиғмайди. Гарчи биз ривож
ланган, ахборот технологиялари тараққий этган 
глобал даврда яшаяпмиз, дея даъво қилсакда, 
дунё ОАВлари, турли халқаро сиёсий саҳналар-
дан тинимсиз инсон қиммати ва меҳру муҳаббат, 
маданият ва умуминсоний қадриятлар ҳақида 
оғизлардан бол томиб гапирилаётган бўлсада, 
жаҳоннинг бугунги манзараси, аслида, ҳавас 
қиларлик эмас. Глобал дунёнинг айни кундаги 
қисмати доно халқимизнинг пурмаъно бир ҳик-
мати мазмунмоҳиятига жуда маънодош: ўзинг 
учун ўл етим! Йигирманчи асрнинг иккинчи яр-
мида (иккинчи жаҳон урушидан кейин) пайдо 
бўлган романтизм, юракларни ўртовчи гуманизм 
бугун турли сиёсийиқтисодий ва табиий офатлар 
силсиласи остида эзилиб, ўз моҳиятини тобо-
ра йўқотиб бормоқда. Бу саҳнада яшаш, ўзлик-
ни сақлаб қолиш ва ниҳоят, турли неоколониал 
(янги мустамлакачилик) тўрларга илиниб қолмай, 
 мустақил ва бақувват давлат барпо қилиш ва уни 
тараққий эттириш осон иш эмас. Ва шу билан 
бирга, шундай улуғ ғояни маҳкам ушлаб, жасо-
рат билан олға интилаётган, атрофдаги жамики 
азобуқубатларни елкасига олиб, талатўпни ёриб 
ўтаётган давлатимиз раҳбари Шавкат Мирзиёев 
ҳам шунчаки оддий бир инсондан кўра кўпроқ 
тарихий зарурат туфайли саҳнага олиб чиққан 
буюк бир тақдирга ўхшайди...

Назаримда, кўтарилган мавзу бўйича ўз фикр-
ларимни батафсил баён этдим. Мен бу масалага 
шундай қарайман ва бунинг тўғри эканига ҳеч 
ҳам шубҳа қилмайман. Мақола сўнггида қўпол ва 
жўн бўлсада, бир мулоҳазани очиқ, жайдари тил-
да лўнда қилиб яна айтаман: Тан олишимиз керак, 
биз «ўтириб» қолган эдик, замонавий  дунёдан 
деярли узилгандик. Аҳволимиз инсофи бор одам-
ларнинг раҳмини келтирар даражада эди. Тикла-
ниш, оёққа туриш учун битта йўлимиз бор эди. Бу 
– ташқи кўмакка мурожаат қилиш...

Шундай қалтис бир шароитда нима қилиш ке-
рак? Менимча, бу саволни ҳамма ўзига берса, тўғри 
бўлади, назаримда. Мен эса ушбу саволнинг ечи-
мини Президентимизнинг юқорида келтиргани-
миз ушбу қатъий мулоҳазасидан чиқарсак, адолат 
нуқтаи назаридан ҳам, ҳақиқат нуқтаи назаридан 
ҳам тўғри бўлади, деган фикрдаман: «Авваламбор 
бизнинг ҳамма қарзимиз қонун нуқтаи назаридан… 
Агар бу бўлмаганида, ойлик ҳам, метро ҳам бўл-
мас эди. Шунча тиббиёт ходимлари ёки муаллим-
ларнинг ойликлари ошмас эди. Ўтираверар эдик 
олдингига ўхшаб, қарсак чалиб, баландпарвоз гап 
гапириб. Менга у ўтириш ёқмайди...».

қудратилла РАФиқОв,
Ўзбекистон Республикаси 
Олий Мажлиси Сенати аъзоси, 
сиёсатшунос

БУГУН ҚАРСАКЛАР ЗАМОНИ ЭМАС!

Назаримда, кўтарилган мав-
зу бўйича ўз фикрларимни 
батафсил баён этдим. Мен 
бу масалага шундай қарай-
ман ва бунинг тўғри эканига 
ҳеч ҳам шубҳа қилмайман. 
Мақола сўнггида қўпол ва 
жўн бўлса-да, бир мулоҳаза-
ни очиқ, жайдари тилда лўн-
да қилиб яна айтаман: Тан 
олишимиз керак, биз «ўти-
риб» қолган эдик, замонавий 
дунёдан деярли узилгандик. 
Аҳволимиз инсофи бор 
одамларнинг раҳмини кел-
тирар даражада эди. Тикла-
ниш, оёққа туриш учун битта 
йўлимиз бор эди. Бу – ташқи 
кўмакка мурожаат қилиш...

Акциядорлик жа-
миятида бўлиб ўт-
ган жамоа шарт-

номаси муҳокамаси 
чоғида ўтган даврда 
амалга оширил-
ган ана шундай 
хайрли ишларга 
алоҳида урғу  бе-
рилди.

 Узоқ йил-
лардан бери 
ж а м и я т н и н г 
 бошланғич таш-
килот етакчиси 
сифатида фао-
лият юритаётган 
Зубайда Жўра-
ева йиғилишда 
меҳнат шарт-
номаси, банд-
лик кафолатлари, 
иш вақти ва дам олиш, 
меҳнатга ҳақ тўлаш, пул 
мукофотлари, компен-
сация, қўшимча тўлов-
ларни тўлаш ва бошқа 
йўналишларда амалга 
оширилган ишлар 
ҳақида ҳисобот берди.

Дарҳақиқат, 151 на-
фар касаба уюшма 
 аъзоси бўлган корхо-
нада ишчиходимлар-

нинг меҳнат ҳуқуқлари 
ва қонуний манфаатла-
рини ҳимоя қилиш бо-
расидаги ишлар яхши 
йўлга қўйилган, меҳнат 

қилиш ва дам олиш ша-
роитлари яратилган. 
Цехларда барча ходим-
ларнинг махсус кийим 
ва шахсий ҳимоя ҳамда 
антисептик воситалар 
билан таъминланишига 
алоҳида эътибор қара-
тилмоқда.

Яна бир муҳим 
жиҳати, меҳнат муҳо-
фазасини ташкил этиш, 

шароити ноқулай, за-
рарли иш жойларини 
баҳолаш ва иш ўрин-
ларини шаҳодатдан ўт-
казиш узоқ йиллардан 

бери диққат мар-
казида бўлиб кел-
моқда.

Й и ғ и л и ш д а 
келгусида амалга 
оширилиши ку-
тилаётган йи-
рик  лойиҳалар 
ҳақида ҳам тўх-
талиб ўтилди. Ху-
сусан, жорий 
йилда 10 га яқин 
янги лойиҳани 
ишга тушириш 
орқали ташки-
лотда 300 дан ор-
тиқ янги иш ўрни 

яратилади. Ишчихо-
димларнинг спорт би-
лан шуғулланиши учун 
спорт майдони қури-
лиши  лойиҳаси устида 
иш олиб борилмоқда.

Ҳалима рўЗиеВа,
Ўзбекистон касаба 

уюшмалари 
Федерациясининг

Бухоро вилояти кенгаши 
бўлим мудири

Етмиш ёшли онахоннинг шижоати кўпчиликка 
ўрнак бўлгулик. 105 ёшни қаршилаган волида-
сидан дуо олишни канда қилмайдиган Маъсу-

дахон ая тонг саҳарлаб ўз севган ишига, корхона-
сига, ишчилари ҳузурига ошиқади.

Тикувчилик цехини борйўғи ўн нафар ходим 
билан очган аянинг қўли остида ҳозирги кунда 800 
нафар ишчи бор. «Дилрабо СДА текстиль» кўп тар-
моқли ишлаб чиқариш корхонасига «Аёллар даф-
тари»да рўйхатда турган 35 нафар кам таъминлан-

ган хотинқизлар ҳам ишга жойлаштирилган.
Асосан пахта толасидан 200 турдаги трикотаж 

маҳсулотларини тайёрлаб, Россия ва Қозоғистонга 
экспорт қилувчи корхонанинг ойлик ишлаб чиқа-
риш ҳажми 700 минг долларлик қийматга эга. Маҳ-
сулотларнинг сифати ҳамда ташқи кўриниши эса 
ҳар қандай харидорни қизиқтириши табиий.

Фаол ва тадбиркор аёл, «Дўстлик» ордени соҳи-
баси Маъсудахон Содиқованинг саъйҳаракатлари 
билан маҳаллада қаровсиз ётган бино қайта таъ- мирланиб, 300 ўринга мўлжалланган янги корхона 

ишга тушди. Натижада, ишлаш истагини билдир-
ган, тикувчиликдан хабари бор хотинқизларнинг 
 бандлиги таъминланди. 

Тадбиркор 8 гектар майдонда иссиқхона барпо 
этган бўлиб, унга ҳам ижтимоий ҳимояга муҳтож 
хотинқизлар жалб этилган. Нафақат Тўрақўрғон, 
балки Поп, Чуст, Наманган туманларидан ҳам ке-
либ ишловчи хотинқизларнинг узоғини яқин қи-
лиш учун корхонада автобуслар қатнови йўлга 
 қўйилган. Корхона ишчиларининг барчаси махсус 
кийимлар билан таъминланган, икки маҳал иссиқ 
овқат ташкил қилинган, узоқдан ишга қатновчи-
ларга ҳам шароитлар яратилган. 

– Аёл ишли бўлса, рўзғорига барака киради, – 
дейди Маъсудахон ая. – Шу сабабдан ҳам ишлаб 
чиқариш фаолиятимизни янада кенгайтириш, ту-
манимиздаги кўплаб ишсиз аёлларни иш билан 
банд қилиш ҳаракатидаман.

Давлат муассасалари ва жамоат хизмати ходим-
лари касаба уюшмаси Тўрақўрғон тумани кенгаши 
томонидан аъзоликка олинган ушбу корхонада  хо-
димларнинг меҳнат муҳофазаси, иш жараёнида 
уларга яратилаётган шартшароитларга ҳар томон-
лама эътибор қаратиб келинмоқда.

ўтган йили 
Бухоро 

шаҳридаги 
«Шоҳруд» 

акциядорлик 
жамияти кў-

магида боқув-
чисини йўқот-

ган 20 та оила 
фарзандларининг 

суннат тўйлари 
ўтказиб берилди. 

«Кексалар ҳафта-
лиги» доирасида 100 

нафар нуроний устоз-
нинг саёҳати ташкил 

этилди. олот туманида 
200 ўринга мўлжаллан-

ган мактабгача таълим 
муассасасини барпо этиш 

учун 100 миллион сўм 
ҳомийлик ёрдами кўрса-

тилди. 165  та ижтимоий кў-
макка муҳтож оилага мадад 

қўллари чўзилди.

Қайд этиш жоиз, жамиятда 400 нафардан зиёд ходим учун  барча қулайли-
клар яратилган. Зарарли шароитда ишлаётганларга меҳнат қонунчилигида 
назарда тутилган имтиёз бўйича иш ҳақига қўшимча берилиши йўлга қўй-

илган. Ходимлар бепул махсус  иш кийими ва ҳимоя воситалари билан таъмин-
ланади. Иш берувчининг фуқаролик жавобгарлигини мажбурий суғурта қилиш 
қоидалари талабларига мувофиқ, ходимлар ишлаб чиқаришдаги бахтсиз ҳо-
диса ва касб касалликларидан суғурта қилинган.

    Йил давомида ишчиходимлардан 36 нафари имтиёзли йўлланмалар 
билан дам олиш масканларида ҳордиқ чиқарган бўлса, 15 нафардан зиёди 
саломатлигини тиклаб олиши учун турли шифохоналарда даволанишган. 
Ходимлардан 12 нафарининг фарзандлари «Вахшивор» болалар соғлом-
лаштириш оромгоҳида дам олдирилган.

Ҳар бир ходим жамият ҳисобидан бепул тиббий кўрикдан ўтказилга-
нини эса инсон омилига эътиборнинг яна бир тасдиғи дейиш мумкин. 
Аёллар ва ёшлар меҳнатини тартибга солиш, улар учун белгиланган 
имтиёз ва кафолатлар, маданиймаърифий, соғломлаштириш ва спорт 
ишларига ҳам алоҳида эътибор қаратилган.

Амалга оширилган ишлар алоҳида таъкидланган     йиғилишда хо-
димлар ва касаба уюшма фаоллари келгуси фаолият учун таклиф ва 
мулоҳазаларини билдиришди.

ўзбекистон касаба уюшмалари 
Федерациясининг навоий вило-
яти  кенгаши тизимнинг барча 
бошланғич ташкилотлари ва-
киллари учун ҳужжатларни тар-
тиблаш, жамоа шартномалари 
юритилишини назорат қилиш, 
ходимларга хавфсиз меҳнат ша-
роитларини яратиш, низом та-
лаблари асосида фаолият юри-
тиш борасида амалий ўқув се-
минар ташкил этди.

«ШоҲРУД»ДА 
шароитлар 

кўнгилдагидекми?

Шунингдек, март 
 ойининг дастлабки 
ўн кунлигида кенгаш 

 масъуларидан иборат таркиб 
туманларга, шаҳар ва маҳал-
лаларга, меҳнат жамоаларига  
чиқиб, бошланғич ташки-
лотларга амалий ёрдам кўр-
сатди. 

Жумладан,  умумий ҳамда 
қўмита йиғилишларини ўтка-
зиш, протокол ва бошқа ҳуж-
жатларни расмийлаштириш, 
ходимларга касаба уюшмаси 
томонидан кўрсатилган ёр-
дамларни қайд этиб бориш, 
байрамларда, дам олиш кун-
ларида маданиймаърифий 
тадбирларни ташкил этиш, 
иштирокчиларни рағбатлан-
тириш ва қўллабқувватлаш 
масаласида тарғибот ва ту-
шунтириш ишлари ўтказилди.  

Ушбу тадбирлар даво-
мида жисмоний ва юридик 
 шахсларнинг мурожаатлари 
билан ишлаш, ишчиходим-
ларга дам олиш, соғлиқни 
тиклаш учун санаторий-
ларга йўлланмалар ажратиш, 
 бошланғич касаба уюшмаси 
паспортларини янгилаш каби 
масалаларда фикрмулоҳа-
залар ўртага ташланди ва те-
гиш ли хулосалар чиқарилди. 

Энг муҳими, иш берув-
чиларнинг расмий вакил-
лари билан ҳамкорликда ка-
саба уюшмаси раисларига 
алоҳида хона ва жиҳозлар 
ажратишга келишиб олинди.

Хуршид ХалилоВ,
Ўзбекистон касаба уюшмалари 
Федерацияси Навоий вилояти 

кенгаши ташкилий ишлар 
бўлими мудири

«ТерМиЗ дарё порТи» МасъулияТи чеКланган жаМияТида 
жаМоа ШарТноМасининг ўТган йилдаги ижросига 

БағиШланган уМуМий йиғилиШ БўлиБ ўТди. 

хоДиМлАР 
манфаати йўлида

Фаолият

жамоа  
шартномаси – 
амалда

Навоий
вилояти

Сурхондарё
вилояти

Бухоро
вилояти

Наманган
вилояти ибрат

қайсики, ташкилот-корхонада хавфсиз ва қулай меҳнат 
 шароити яратилса, ишчи-ходимларнинг меҳнат муҳофазасига 
доир билим-тушунчалари бойитиб борилса, улар ўз вазифа-
ларига сидқидилдан ёндашадилар. натижада жамоада иш 
самарадорлиги ошади. Шу боис ўзбекистон касаба уюшма-
лари Федерацияси аппаратининг Меҳнатни ҳимоя қилиш бў-
лими мутахассислари томонидан меҳнат муҳофазасининг ай-
рим масалалари ўз ифодасини топган эслатма нашрдан чиқа-
рилиб, ташкилотларга тақдим этилмоқда. 

Меҳнат 
муҳофазасига оид 
муҳим қўлланма

янги лойиҳа

Ўзбекистон касаба уюшмалари 
Федерацияси Кенгаши раиси 
Қудратилла Рафиқовнинг уму-

мий таҳрири остида ўзбек ва рус 
тилларида чоп этилган ушбу янги 
лойиҳа меҳнатга оид қонун ҳужжат-
лари асосида тайёрланди. У турли 
ташкилоткорхоналарнинг раҳбар-
лари, ҳуқуқшунослари ва  бошқа 
мансабдор шахсларига, меҳнат 
муносабатлари соҳасида фаолият 
юритувчи мутахассисларга, касаба 
уюшмалари фаоллари, талабалар 
ва мазкур соҳага қизиқувчи кенг 
китобхонлар оммасига мўлжаллан-
ган бўлиб, меҳнат муҳофазасига та-
аллуқли қонунчиликнинг айрим та-
лабларига риоя қилишда асқатади.  

Тегишли ҳужжатларга кўра, барча 
жамоаларда хавфсизлик ва гиги-
ена талабларига жавоб беради-
ган меҳнат шароитлари яратилиши 
лозим. «Меҳнатни муҳофаза қи-
лиш тўғрисида»ги қонунда ходим-
нинг бу борадаги ҳуқуқлари билан 
бирга, иш берувчининг мажбурият-
лари ҳам белгилаб қўйилган. Хусу-
сан, иш берувчи ўн саккиз ёшга тўл-
маган шахс ларнинг ва умумий бел-

гиланган пенсия ёшига етганларнинг, 
ногиронларнинг, шунингдек, бир қа-
тор касблар ва ишлаб чиқаришлар 
ходимларининг дастлабки (ишга ки-
раётганда) ва даврий тарзда (меҳнат 
фаолияти давомида) мажбурий тиб-
бий кўриклардан ўтказилишини 
ташкил этиши шарт. Фуқарони соғ-
лиғи ҳолатига кўра ўзига тўғри кел-
майдиган ишга  қабул қилиш ва хо-
димни бошқа шундай ишга ўтказиш 
тақиқланади. Эслатмада Соғлиқни 
сақлаш вазирлиги томонидан белги-
ланган тартибда тиббий кўрикни ўт-
казишга тегишли  схема ва жадвал-
лар ҳам келтирилган. 

Иш берувчи ишлаб чиқариш жа-
раёнида рўй берган бахтсиз ҳодиса-
ларни тўғри ва ўз вақтида текшириш 
ҳамда ҳисобга олиш, Н1 шакли-
даги далолатнома тузиш, бахт сиз 
ҳодиса сабабларини бартараф этиш 
чоратадбирларини ишлаб чиқиш 
ва амалга ошириш учун жавобгар 
ҳисобланади. Соғлом меҳнат шаро-
итлари яратилмагани ишлаб чиқа-
ришдаги бахтсиз ҳодисаларга ва 
ходимлар саломатлиги, меҳнат ва-
зифаларини бажариш билан боғ-
лиқ бошқа хил зарарланишларга 
сабаб бўлиши мумкин. Эслатмада 
қандай бахтсиз ҳодисалар текши-
рилиши, ҳисобга олиниши ҳамда 
ушбу жараёнда амалга оширилади-
ган ишлар кўрсатиб берилган.

Умуман олганда, меҳнат муҳо-
фазасига оид қонунчиликда бел-
гилаб қўйилган муҳим жиҳатлар 
жадвал ва схемаларда акс этган бу 
эслатма нафақат раҳбарлар, балки 
ишловчилар учун ҳам муҳим қўл-
ланма бўлиб хизмат қилади.

Олот туманида 200 
ўринга мўлжалланган 
мактабгача таълим му
ассасасини барпо этиш 
учун 100 МиллиОн 
сўм ҳомийлик ёр
дами кўрсатилди. 165 
та ижтимоий кўмакка 
муҳтож оилага мадад 
қўллари чўзилди.

Тўрақўрғонлик тадбиркор Маъсудахон содиқова ўзбекистон касаба уюшмалари Феде-
рацияси томонидан ўтказилган республика кўрик-танловининг «Энг намунали аёл иш 
берувчи» номинацияси бўйича ғолибликни қўлга киритган.

МАъсУДАхон 
аянинг шижоати

салим 
аБдураҲМоноВ,

«Ishonch» орзугул русТаМоВа,
  «Ishonch» 

рустам  даВлаТоВ,
   «Ishonch»

жАРАЁн: самарадорликнинг асосий сабаби Эътибордан мамнун

Таҳлил

Балки ҳозир ҳам бундай ёзувлар бордир, тўғриси, яқин 
орада кўзим тушгани йўқ. Лекин бир жиҳат аёнки, қаерда ана 
шундай огоҳлантириш бўлса, унинг остида доим ахлат уюми 
ҳам турарди. Чунки одамлар, аввало, бундай ёзувларга, отнинг 
калласидек қилиб белгиланган жарима суммаларига унчалик 
ҳам ишонмасди. Шу боис бирикки қадам наридаги чиқинди-
хонага боришга эриниб, ўзи ўрганиб қолган жойга бемалол 
чиқит ташлашда давом этаверарди (бундай ҳолатлар ҳозир 
ҳам учраб туришига шубҳа йўқ). Тўғри, кимлардир ҳушёр тор-
тиб, чиқинди улоқтиришдан тийилгандир. Аммо фоиз ҳисоби-
да олсангиз, ундайлар сони жудаям кам.

Аслида, аҳолининг экологик маданияти юқори бўлса, 
огоҳлантирувчи эълонга ҳам, назоратчига ҳам, кузатув камера-
сига ҳам ҳожат қолмайди. Бундай жамиятда ҳаммаси худди со-
атдек аниқ ишлайверади: одамлар ерга чиқинди ташлаш эмас, 
аксинча, ерда қандайдир чиқит кўриб қолса, уни олиб, белги-
ланган жойга элтиб, ёнатроф тозалигига ҳисса қўшиш ҳақида 
ўйлайди. Кўчаларни, йўлакларни ўзи каби бир юртдоши, онаси, 
опаси ё синглиси тенги аёл супурибсидирганини ҳис қилиб, 
уларнинг меҳнатини қадрлайди. Фарзандларининг ҳам шундай 
фазилатлар соҳиби бўлиб улғайиши учун интилади. Яхши ва 
ёмон одатларни тушунтирганда, ерга чиқинди ташлаш энг кат-
та тарбиясизлик эканини уқтиради, зинҳор бундай қилмаслик 
кераклигини ўргатади.

Бир вақтлар бизда экологик тарбия шаклланган шундай 
ажойиб муҳит бор эди: ариқлар тозаозода сақланарди, одам-
лар бемалол ундан сув ичарди, ўша сувда нон оқизиб ейишарди, 
фарзандлари, набираларига сувга ахлат ташлаш, тупуриш гуноҳ 
эканини тушунтиришарди, одобсизлик қилганларни эса тартибга 
чақириб туришарди. Уйлар атрофи, кўчалар доим супурибсиди-
рилган бўларди. Қисқаси, ҳавас қилса, кўзкўз қилса арзийдиган 
манзара бор эди.

Лекин бугун қани ўша манзара? Ариқларга бир қаранг, 
айниқса, шаҳар ва туманлар марказидаги ариқларни кўринг 
– аксарияти чиқит билан тўлибтошган. Елим идиш дейсизми, 
полиэтилен пакетми, музқаймоқ қоғози дейсизми, қўйингки, 
ҳамма нарса топилади ичида. Деярли барча кўчалар, йўлак
ларда сигарета қолдиғи, писта пўчоғи учрайди. Пандемия ту-
файли бундай чиқиндилар қаторига тиббий ниқоб ҳам қўшил-
ди. «Ободонлаштириш ходимлари борку, тозалайдида, нима-
га ойлик олишяпти, ахир», деган сурбетларча муносабат ҳам, 
афсуски, шаклланиб қолган. Шаҳарлардаги айрим «дом»лар 
атрофи ҳам ойлаб тозаланмайди. Қачонки умумхалқ ҳашари 
бўлиб, тартибга келиб қолмаса, бошқа пайтда кўпинча бундай 
оммавий тозалов ўтказиш анъанаси деярли кузатилмайди. 
«Менга нима» қабилида иш тутилади.

Ишонасизми, ҳатто баъзи кўп қаватли уйларнинг юқори 
қаватларида турадиганлар дераза ойнасини очиб, ҳеч тапторт-
май ташқарига дастурхон қоқишади, чиқит улоқтиришади. 
Ахир биз ноннинг ушоғини ҳам эъзозлайдиган, ерга тушса, уни 
ўпиб, кўзимизга суртиб, биров босмайдиган жойга олиб қўяди-
ган миллатмизку! Бизга нима бўлди ўзи? Нега бундай ўзгариб 
кетдик? Саволлар кўп, жавоблар эса...

Шу йилнинг 2 февраль куни ўтказилган видеоселектор 
йиғилишида Президент Шавкат Мирзиёев айнан чиқиндилар 
билан ишлаш тизими ва экологик ҳолатни яхшилашга оид дол-
зарб масалалар хусусида сўз юритиб, жамоатчиликка мурожа-
ат қилар экан, жуда оғриқли манзарага эътибор қаратди: «Энг 
муҳим масала – аҳолининг экологик маданиятини оши

риш. Бугун кўчага ёки исталган жойга қаранг. Ҳамма жой
да одамлар ташлаб кетган чиқиндиларни кўрасиз. Биз она 
юртимизни муқаддас деймиз. нима учун уни тоза озода 
сақламаймиз? Ахир, муқаддас китобларимизда ҳам «По
клик иймондандур» дейилган», дея куйиниб гапирди Юрт 
раҳбари.

Ва, албатта, Президент бундай муаммоларни фақат маъму-
рий йўл билан ҳал этиб бўлмаслигини, бунга ёш авлод қалбида 
она табиатга дахлдорлик ҳиссини тарбиялаш орқали эришиш 
мумкинлигини, маҳаллада, кўчаларда чиқинди ташлаган ки-
шини кўрганда, «бу ишингиз нотўғри бўлди», дейдиган муҳит-
ни шакллантириш, одамларни шунга ўргатиш кераклигини 
 таъкидлади.

Дарҳақиқат, биз ҳаммамиз ушбу эзгу даъватга «лаббай» 
деб жавоб беришимиз, юртимизнинг ҳар бир қарич ерини 
худди ўз хонадонимиздек асрабавайлаб, тозаозода сақлаш 
ҳақида ўйлашимиз, буни юрак амри билан бажаришимиз ло-
зим. Ишонинг, бу орқали кўп нарса ўзгаради. Одамлар бирби-
рини тарбиялайди, экологик маданият яхшиланади. Мусаффо 
муҳит таъминланади.

хАвОтиРли РАқАМ
Умуман, чиқинди муаммоси бугунги кунда глобал аҳами-

ятга эга энг долзарб масалага айланган. Маълумотларга кўра, 
ҳар йили 2 миллиард тоннадан зиёд қаттиқ маиший чиқинди 
пайдо бўлади. 2050 йилга бориб, ушбу кўрсаткич 3,4 миллиард 
тоннага етиши кутилмоқда. Бу – жуда хавотирли рақам. Чунки 
шусиз ҳам экология, иқлим тобора ёмонлашиб боряпти, унинг 
ортидан ўнлаб, юзлаб муаммолар пайдо бўляпти. 

Таъкидлаш жоиз, жаҳонда чиқиндиларни бошқариш бўйи-
ча ўзига хос тизим яратган давлатлар ҳам кўп. Уларнинг тажри-
баси билан танишиш, маъқул келган жиҳатларини ўрганиш, на-
заримда, фойдадан ҳоли бўлмайди. Шу маънода, мавзуга доир 
материаллар йиғаётган вақтимда ТАСС агентлигининг халқаро 
мухбирлари томонидан тайёрланган қизиқарли маълумотлар-
га кўзим тушди. Тўғри, ундаги айрим факт ва рақамлар бугун 
қисман ўзгарган бўлиши мумкин. Лекин, муҳими, яратилган 
механизмда. Келинг, қуйида ана шу жиҳатларга эътибор қарат-
сак. 

«ФАнДОМАт»лАР ОДАМлАРни
тАРБиЯлАйДи

Германия тажрибаси чиқиндиларни бошқариш бўйича Ев-
ропанинг энг муваффақиятли намуналаридан бири ҳисобла-
нади. Мамлакат аҳолиси ўтган асрнинг 80йиллари охиридаёқ 
чиқиндиларни алоҳида йиғишни бошлаган ва бугунги кунга 
келиб, бу ерда чуқур саралаш тизими шаклланган.

Масалан, тураржойларга тегишли ҳудудларда озиқовқат 
чиқиндилари, пластмасса, пакет, қадоқ, қоғоз ва картонлар 
учун камида учта контейнер бўлиши керак. Шиша идишлар 
ҳамда банкалар эса кўчаларда алоҳида, умумфойдаланиш учун 
қўйилган бакларга ташланади.

Бундан ташқари, ичимликлар идишларини тармоқ дўкон-
ларига ўрнатилган махсус ускуналар – «фандомат»ларга топ-
шириш ҳам мумкин. Мазкур амалиётнинг ўзига хос жиҳати 
шундаки, пластик ёки шиша идишда сотилаётган деярли бар-
ча ичимликлар нархига айнан «фандомат»лар учун қўшимча 
устама ҳам киритилади. Агарда сиз шу пулингизни қайтариб 
олмоқчи бўлсангиз, бўшаган идишни ускунага келтириб топ-
ширишингиз зарур. Автомат маблағингизни қайтариб беради. 
Мабодо бунга эринсангиз ёки пулингизни қайтариб олишни 
истамасангиз, идишни бемалол кўчадаги махсус чиқинди қути-
сига ташлашингиз мумкин. Ихтиёр ўзингизда. Давлат бу билан 
аҳолини атрофмуҳитни зарарли идишлар билан ифлослан-
тирмасликка ўргатди.

Мебель ва шу каби катта ўлчамдаги чиқиндиларни эса 
ўзингиз ёки юк ташувчилар хизмати ёрдамида чиқинди поли-
гонларига элтишингиз лозим. Кераксиз кийимкечаклар хай-
рия ташкилотлари томонидан қабул қилинади. Хизматини ўтаб 
бўлган батарейкалар дўконларга ўрнатилган махсус қутиларга 
ташланади.

Ушбу қоидаларни бузганлик учун барча федерал ерларда 
жарималар турлича. Чиқиндини нотўғри жойга ташлаганингиз, 
эски шкаф ёки музлаткични уй ёнида ёхуд белгиланмаган жой-
да қолдирганингиз оила бюджетига жиддий зарар келтириши 
мумкин. 

Мамлакатда ҳар йили 40 миллион тоннадан ортиқроқ 
чиқинди ҳосил бўлади. Турли манбаларга кўра, бунинг 60 дан 
80 фоизгача қисми қайта ишлаш ёки ёқиш заводларига, қолга-
ни чиқиндихоналарга кетади. Эътиборлиси, Германия саноати-

да фойдаланиладиган хомашёнинг деярли 15 фоизи айнан қай-
та ишлаш орқали олинади. Бундан ташқари, у самарали бизнес 
сифатида ҳам ўзини намоён қилган – 2017 йилда чиқиндини 
қайта ишлаш саноатининг айланмаси тахминан 70 миллиард 
еврони ташкил этган. Мазкур соҳада 250 мингдан ортиқ киши-
нинг бандлиги таъминланган.

Лекин Германияда чиқиндилар билан боғлиқ муаммолар 
ҳам йўқ эмас. Бу ҳозирда асосан замонавий иррационал ис-
теъмол маданиятига дахлдор. Экологларнинг таъкидлашича, 
сўнгги ўн йил ичида бир марталик идишлар, қошиқ, пичоқлар, 
салфеткалар, қадоқлаш ва бошқа маҳсулотлардан фойдала-
ниш шунчалик кўпайиб кетдики, жамият муаммони ўз вақтида 
баҳолай олмади. Бу оғриқли масалага айланди. Мутахассислар 
ушбу муаммонинг ечимини ижтимоий рекламадан излашни 
таклиф қилмоқдалар.

чиқинДилАРни САРАлАш
қАнДАй ЎРГАтилГАн?

Францияда чиқиндиларни алоҳида йиғиш анъанаси узоқ 
вақтдан бери бор. Чиқинди қутилари турли рангдаги қопқоқлар 
билан ажратиб қўйилади. Хусусан, оқ ранглисига шишалар, 
сариғига қайта ишлашга юбориладиган чиқиндилар, жигар-
ранглисига эса ёқиб юбориш ёки кўмиш учун мўлжалланган 
чиқиндилар ташланади. Фармацевтика маҳсулотлари – эски 
таблеткалар, уларнинг қадоқлари, термометр ва  бошқаларни 
исталган дорихонага топшириш мумкин. Бу орқали заҳарли 
моддаларнинг қайта ишлаш жараёнига ёки умумий чиқинди 
полигонига тушиб қолишининг олди олинади.

Ҳукумат аҳолига осон бўлиши учун уларга чиқиндиларни 
саралаш бўйича маълумот беришга ҳам алоҳида эътибор қа-
ратган. Мисол учун, бир вақтлар Парижда «электрон ёрдамчи-
лар» тизими кенг тарқалган эди. Яъни, чиқинди қутисига осиб 
қўйилган ускунадаги сканердан маҳсулот қадоғи ўтказилса, у 
мазкур чиқинди қайси қутига солиниши кераклигини маълум 
қиларди. Натижада аҳоли саралашни ўрганди.

Маълумотларга қараганда, мамлакатда чиқиндиларни қай-
та ишлашнинг умумий ҳажми 50 фоиз атрофида. Аммо ҳам-
ма чиқиндиларни ҳам қайта ишлаб бўлмайди. Шу боис улар 
ёқиб юборилади. Ёндирилганидан кейин ҳосил бўлган кул йўл 
қурилишида, жараёнда ажралиб чиқадиган иссиқлик эса яқин 
атрофдаги уйларни иситишда фойдаланилади. Баъзи заводлар 
ер остида жойлашган бўлиб, улар тутун ҳам, ёқимсиз ҳид ҳам 
чиқармайдиган технологияларга эга.

КеРАКСиз МАҲСулОтДАн
унуМли ФОйДАлАниш йЎли

Италияда чиқиндиларни алоҳида йиғиш деярли бутун 
мамлакат бўйлаб амал қилади. Бу қаердадир яхшироқ, қа-
ердадир ўртачароқ йўлга қўйилган. Масалан, Римда сиз тоза 
қоғоз ва картонни, пластмасса ва металлни, органик чиқин-
диларни ва қайта ишланмайдиган чиқитларни, шунингдек, 
шишани алоҳидаалоҳида ташлашингиз керак. Ҳар бири 
учун контейнер қўйилган.

Катта ўлчамдаги чиқиндиларни олиб чиқиш учун эса ху-
сусий корхоналарга мурожаат қилиш ва қўшимча ҳақ тўлаш 
зарур. Кир ювиш машинаси, шкаф, матрасни коммунал хизмат-
лар бепул олиб кетади. Ва нотўғри жойга ташланган чиқинди 
учун катта миқдордаги жарималар белгиланган. 

Чиқиндиларни утилизация қилиш бўйича намунали ҳудуд-
лардан бири Сардиния ороли бўлиб, у ерда энг сўнгги авлод 
технологияларига эга ёқиш заводлари ишлайди. Умуман, Ита-
лияда чиқинди ёқишга ихтисослаштирилган 40 га яқин завод 
фаолият кўрсатмоқда. 2017 йилда улар 18 фоиз чиқиндини 
утилизация қилиб, 4,5 миллион МВт электр энергияси ва 2 
миллион МВт иссиқлик энергияси ишлаб чиқарган... 

Лекин шуни ҳам айтиш керак, кўплаб давлатларда чиқинди 
муаммосини ёқиш орқали ҳал этишга ижобий қаралмайди... 

АтРОФМуҲитГА
МунОСАБАт шунДАй

Ўтган аср 80йилларининг бошидаёқ Канадада чиқиндиларни 
алоҳида йиғиш ва уни қайта ишлаш масаласи кун тартибига кўта-
рилди. Натижада аҳолида саралаш кўникмаси шаклланди. 

Мовий қути – шиша, металл банкалар, пластмасса, сут қу-
тилари ва пластик қоплар, қора қути – қоғоз, газета, журнал 
ва картон, яшил қути – озиқовқат ва бошқа кичик чиқинди-

лар учун мўлжалланган. Тураржой биноларида бундай баклар 
одатда ер ости гаражларига жойлаштирилади. Аммо ранглар 
баъзан фарқ қилиши ҳам мумкин. Асосийси, чиқиндилар ту-
рига қараб ажратилади. 2018 йил охирида эса батареялар, 
шприц лар ва игналар учун алоҳида идишлар ҳам пайдо бўлди.

Оттава аҳолиси катта ўлчамдаги чиқиндилар, айтайлик, 
мебель, телевизор ёки маиший техника буюмларини махсус 
йиғиш пунктларига ўзлари олиб боришади. Ёки муайян маблағ 
эвазига утилизация қилиш бўйича мутахассисларни чақири-
шади. Шунингдек, Канадада кераксиз буюмларни, масалан, 
кийимкечакларни муҳтожларга тарқатадиган хайрия ташки-
лотларига таклиф қилиш одат тусига кирган.

Шаҳарликлар чиқиндини қандай саралашаётганини мах-
сус инспекторлар назорат қилади. Бундан ташқари, Канадада 
ҳар хил турдаги чиқиндиларни кунларга ажратилган жадвал 
бўйича олиб чиқиш анъанаси мавжуд. Нотўғри кунда қўйил-
ган чиқинди учун уй эгаси дастлаб огоҳлантирилади. Кейинги 
қоидабузарликка эса жарима ёзилади.

Канадада, умуман олганда, атрофмуҳитга жиддий муноса-
батда бўлинади. Экологик таълимтарбияга катта эътибор қа-
ратилади. 

2018 йил бошида Монреалда чакана савдода бир марталик 
пластик қоплардан фойдаланиш тўлиқ тақиқланди. Ҳозир бу 
қоида учта провинциядаги яна олтита муниципалитетда амал 
қилади. Оттавадаги супермаркетлар ҳам харидорларни полиэ-
тилен пакетлардан воз кечишга ундамоқда. Баъзи ишлаб чиқа-
рувчилар эса маҳсулотларининг қадоғи қайта ишланган чиқин-
дилардан тайёрланганини кўрсатмоқда. 

АСОСий тАМОйиллАР ҲАММА
жОйДА БиР хил

Японияда узоқ вақтдан бери чиқиндиларни алоҳида йиғиш 
тизими амал қилади – баъзи шаҳарларда 1970 йилларнинг би-
ринчи ярмидан бошлаб саралашга ўтилган. Ҳозир бу япон ма-
даниятининг ажралмас қисмига айланган.

Талаблар ҳудудга қараб фарқ қилади, лекин асосий 
 тамойиллар ҳамма жойда бир хил. Катта ҳажмдаги маиший 
чиқиндилар тўлов қилинганидан кейингина олиб кетилиши 
мумкин. Одатий чиқиндиларни ташлашда эса уларнинг тарки-
бига эътибор қаратиш зарур. Агар ишчилар ҳафтанинг қайси-
дир кунида бошқа турдаги чиқинди чиқарилганини аниқлаш-
са, уни олиб кетишмайди. Бу муаммо туғдиради.

Мен Японияда бўлганимда, бир жиҳат эътиборимни торт-
ган. Одамлар кўчаларга чиқинди улоқтиришмайди, аксинча, 
кўп ҳолларда ерда чиқитни кўришса, уни олиб бориб, махсус 
жойга ташлашади. Аҳоли атрофмуҳитни тоза озода сақлашни 
бурч, деб ҳисоблайди. 

Японияда пиёдалар йўлакчаларида ерга чекишни тақиқлов-
чи белгилар сурати туширилган. Ҳаракатланаётган одамнинг 
унга кўзи тушади, ҳушёр тортади. Чекиш мумкин эмаслигини 
англайди. Битта истисно билан чекишга рухсат берилиши мум-
кин: чекувчининг қўлида, албатта, махсус кичик кулдон бўлиши 
шарт. Агарда бирор назоратчи тўхтатганда, унда кулдон бўлма-
са, бу катта жарима ёзилишига сабаб бўлади. Бундан ташқари, 
йўлаклар бўйлаб махсус чекиш жойлари ҳам ташкил қилинган. 
Бу – ўзига хос тажриба.

Умуман, биз халқаро мусобақаларда япон томошабинлари-
нинг баҳслардан кейин стадионларни, спортчилар эса ўзлари 
фойдаланган кийиниш хоналарини қандай тозалаб, тартибга кел-
тириб қўйишганини ижтимоий тармоқлар орқали бир неча бор 
кўрганмиз. Улар мана шу хаттиҳаракати орқали экологик мада-
ниятини дунёга намоён этиб, барчанинг ҳурматини қозонган.

...Аслида, ҳамманинг қўлидан келади. Ай-
ниқса, буюк тарихга, қадриятларга эга халқ 
сифатида биз бу борада ҳаммага ўрнак бўла 
оладиган даражага кўтарилишимиз мумкин. 
Бунинг учун қатъий киришсак, болаларимизга 
яхши одатларни ўргатсак, кифоя.

Шавкат орТиқоВ,
журналист

ЧИҚИТЛАР МУАММОСИНИ ҚАНДАЙ 
БАРТАРАФ ЭТИШ МУМКИН?

Экологик маданият ошса, юртда тартиб, барака бўлади

ЭсласангиЗ, яқин-яқингача Кўчалар, 
«доМ»лар орасидаги айриМ жойларда, 
деВорларда Шундай қўлБола Эълонлар 
Бўларди: «аХлаТ ТаШлаМанг, жариМа ... сўМ!».

нигоҲ: Ҳамманинг қўлидан келадиган иш, аммо...

«уддабурон» тадбиркорнинг 
жавобгарлигига сабаб бўлди

Бугун мамлакатимизда яратилган очиқ ва 
кенг ишбилармонлик муҳити сабаб, бирини 
икки, иккисини ўн қилаётган, шу билан бирга, 
аҳоли дастурхони тўкинлиги, хонадони обод-
лиги, турмуш фаровонлигига ҳисса қўшаётган 
инсонлар кўпчиликни ташкил этади. афсуски, 
гуруч курмаксиз бўлмагани каби улар ора-
сида фақат ўз шахсий манфаатини ўйлайди-
ганлар ҳам учраб турибди. Бундай кишилар 
ғайриқонуний хатти-ҳаракатлари учун қонун 
олдида жавоб бераётирлар. яқинда жиноят 
ишлари бўйича жалақудуқ тумани суди ана 
шундай тадбиркорлардан бири устидан ҳукм 
ўқиди.

Андижон шаҳрида туғилган, ўзбек миллатига ман-
суб, 3 фарзанднинг отаси Навфалбек Бурҳонид-
динов яхши ниятлар билан бирданига иккита 

 масъулияти чекланган жамият ташкил этди. Дастлаб 
тадбиркор йигитнинг бу қадамларидан яқинлари се-
винди – тадбиркор бўлса, сармояси кўпайса, бундан 
фақат ўзига эмас, жамият ва давлатга ҳам фойдаси те-
гади. Бироқ яқинларнинг умидлари сароб экани астаа-
ста сув бетидаги кўпикдек юзага чиқа бошлади. 2020 
йилда тадбиркорнинг банк муассасасидаги биринчи 
масъулияти чекланган жамияти ҳисобрақамига жами 17 
миллион 7 минг сўм келиб тушди. Бу пулларни тадбир-
кор турлитуман хўжалик юритувчи субъект ва корхо-
наларга маҳсулот хариди учун ўтказиб берди ва аҳоли 
учун зарур маҳсулотлар харид қилиб олди. Мана шу-
нинг ҳисобига унинг бозори чаққон, халқ тилида айт-
ганда, пичоғи мой устида бўлди. У давлатга топшириши 
керак бўлган пул маблағларини йил якуни ҳисоботла-
рида 1 миллиард 155 миллион 229 минг сўмга нотўғри 
ҳисоблаб, катта миқдордаги солиқ тўловларини тўлаш-
дан қасддан бўйин товлади. 

  Навфалбек бу билан кифояланса кошки эди. У ик-
кинчи масъулияти чекланган жамият ҳисоботларида 
ҳам шундай қонунбузилиши ҳолатига йўл қўйди. Жа-
мият ҳисобига келиб тушган 14 176 570,6 минг сўмни 
маҳсулот сотиб олиш учун турли корхона ва ташки-
лотларга ўтказиб берди. Бу пулларга ҳам энг харидор-
гир маҳсулотлар сотиб олди. Тадбиркорнинг ишлари 
юришганданюришиб кетди. Топган маҳсулотини хари-
дорларга пешмапеш етказиб бериш ҳам бир санъат. 
Навфалбек мана шу ишларнинг ҳадисини олганди, гўё. 
Йил якуни ҳисоботлари бўйича солиқ органларига ҳи-
собот топшираркан, тадбиркор бу ерда ҳам қонун та-
лабларини бузди. 746 миллион 603 минг сўмлик солиқ 
ва бошқа мажбурий тўловлар ҳисоботларда ўз аксини 
топ мади. Бу ҳам майли, тадбиркор савдо жараёнида Ва-
зирлар Маҳкамасининг назораткасса машиналарини 
ишга тушириш орқали савдода нақд пул айланмасини 
кескин қисқартириш билан боғлиқ қарорлари талаб
ларини менсимасдан иш тутди. Савдодан тушган жуда 
катта миқдордаги пуллар на назораткасса машинасига 
кирим қилинди ва на банкка топширилди. Қисқаси, бу 
пуллар кассага эмас, киссага кетди... 

Ҳар икки масъулияти чекланган жамият фаоли-
яти устидан ўтказилган текшириш натижасида ҳақиқат 
юзага чиқди. Солиқ аудити асл ҳолатни ойдинлаштирди. 
Жиноят ишлари бўйича судда тилсиз гувоҳ – сохта ҳуж-
жатлар, жонли гувоҳлар ўз сўзларини айтишди. Жиноят 
кодексининг тегишли моддаларига асосан айбли, деб 
топилган Навфалбекка нисбатан ҳукм ўқилиб, у содир 
этган жинояти учун 6 йил муддатга озодликдан маҳрум 
қилинди. Шунингдек, ундан жиноят оқибатида келти-
рилган зарар – 1 миллиард 901 миллион 832 минг сўм-
лик маблағ Андижон шаҳар давлат солиқ инспекцияси 
фойдасига ундирилиши белгиланди.

Ҳа, ҳавога учган миллиардлар тадбиркор оёғига ту-
шов бўлди. Албатта, бу ҳол содир бўлмаслиги мумкин 
эди, қачонки, тадбиркор ҳалол йўл тутса.  

Шоҳруҳбек жаББороВ,
Иқтисодий жиноятларга қарши курашиш

Департаментининг андижон шаҳар
бўлими бошлиғи ўринбосари

Хоразм
вилояти Мулоҳаза 

Эълонлар

Тошкент шаҳар Олмазор туманидаги  24сонли умумий 
ўрта таълим мактаби томонидан 2007 йилда 9синф ўқув-
чиси Хамидова (Тоирова) Зиёда Зуфаржон қизи номига 
берилган U № 2877859 (рўйхат рақами: 41) рақамли шаҳо-
датнома йўқолгани сабабли бекор қилинади.

***
Тошкент шаҳар Олмазор туманидаги  24сонли умумий 

ўрта таълим мактаби томонидан 2005 йилда 11А синф 
ўқувчиси Астанаев Абубакир Ибодуллаевич номига бе-
рилган O’RSh № 0190742 (рўйхат рақами: 3) рақамли ат-
тестат йўқолгани сабабли бекор қилинади.

***
Тошкент шаҳар Олмазор туманидаги  24сонли умумий 

ўрта таълим мактаби томонидан 2007 йилда 9синф ўқув-
чиси Хамидова Зиёда Зуфаржон қизи номига берилган 
U № 2877859 (рўйхат рақами: 41) рақамли шаҳодатнома 
йўқолгани сабабли бекор қилинади.

Умрнинг энтикиб эсланадиган 
саҳифаларидан бири бўлмиш 
талабалик даврининг ширин 

дамларини туйиб юрган қизга сов-
чилар кела бошлайди. Кунданкунга 
остонани супурадиган меҳмонлар 
кўпаяди.

Баъзи оилаларда бўлгани каби бу 
хонадонда ҳам отанинг гапи гап эди. 
Муштипар она фарзандларининг ҳа-
ёти, тақдири ҳақида турмуш ўртоғи-
нинг ҳукмига қарши боролмас эди.

Шундай қилиб, тўхтовсиз эшик 
қоққан меҳмонлар орасидан бир 
оиланинг ўғлига розилик берилади. 
Бечора қизнинг ўз тақдири ҳақидаги 
фикри отани зиғирча ҳам қизиқтир-
майди. Бўлажак куёвни қуда бўлмиш
лар оғзидан бол томиб мақташади: 

ўғлимиз ўқимишли, институтни та-
момлаган. Иши тайин, уйи, маши-
наси бор. Жуда ҳам тушунган йигит, 
у қизингизни бахт  ли қилади...

Бахтли ҳаёт ҳақида бир дунё ваъ-
далар берилади. Тўй ҳам ўтади. Нав
ниҳол келинчак бегона хонадон-
нинг шароит ва тутумларига мосла-
шиб улгурмасиданоқ, мақтовларга 
«кўмилган» куёвнинг хурмача қи-
лиқлари чиқа бош лайди. Аввалига 
«ичмайди ҳам, чекмайди ҳам» дея 
мақталган йигитнинг ичишичекиши 
маълум бўлади. Кейинчалик «ўқи-
мишли эр» ёш келинчакни калтак
лайдиган одат чиқаради. 

Орзулари бир олам бўлган бе-
чора қизга шунча азоб. Камига бу 
ёқда нозиктаъб қайнонанинг «му-

лойим» феълатвори...
Кўп ўтмай оила бузилди. Афсус ки, 

тўйгача берилган қопқоп ваъдалар 
– эртак, осмондаги ойни олиб бе-
ришгача бўлган бахт – сароб бўлиб 
чиқди.

Ҳар бир отаона жигарбандининг 
камол топишини, дунёдаги энг бахт
 ли инсон бўлишини истайди. Бироқ 
ўқимишли ёки бойбадавлат, деб 
дуч келган одамга ишонавериш ҳам 
ярамайди. Танганинг иккинчи то-
монини ҳам кўра билиш лозим. Акс 
ҳолда, ёшгина, бегуноҳ бир инсон-
нинг ҳаёти издан чиқиши мумкин.

Қанийди, барчаси биз ўйла-
гандек бўлса. Афсуски, хулоса қи-
лишдаги шошмашошарлик ўкинч
 ли, армонли тақдирлар пайдо бўли-
шига сабаб бўлади.

Аслида ҳаммасига сабабчи – ўзи-
миз. Сабабчи бўлмаслик учун эса 
етти ўлчаб эмас, етмиш ўлчаб, бир 
кесиш керак.

Марҳабо аБдуҲаМидоВа,
ЎзЖОКУ талабаси

Турмуш чорраҳаларидасаробга айланган орзулар
«ўқимишли одам барибир бошқача бўлади-да», деган гапга 
ҳеч бир изоҳсиз қўшилардим. Тўғри, ўқиган одам мулоҳа-
зали, маданиятли, билимли бўлади. Бироқ ҳамма нарса ҳам 
кўрингани каби бўлавермас экан. Бу иқроримга бир воқеа 
сабаб бўлди.

ёхуд инсон тақдири билан 

ҳазиллашаётганлар
Кейинги пайтлар кўча ва йўл-
ларимизда автомобиллар ҳам, 
улар билан боғлиқ фалокатлар 
ҳам кўпайди. Бунинг сабаблари 
ҳар хил изоҳланади. Жумладан, 
мутасаддиларнинг таъкидла-
шича, ўтган йилги йўл-транс-
порт ҳодисаларининг 20 фоизи-
дан ортиғи белгиланган тез-
ликка риоя қилмаслик, 20 фоизи 
йўл инфратузилмасидаги кам-
чиликлар, 14 фоизи пиёдалар 
учун хавфсиз шароитлар яра-
тилмагани, 9,1 фоизи ҳайдовчи-
ларнинг тажрибасизлиги ту-
файли рўй берган. 

Баъзилар машинани катта тезликда 
ҳайдашни ўзлари учун фахр деб била-
дилар. Айниқса, бирор қариндоши ёки 

дўсти каттароқ лавозимда ишлайдиганлар 
босартусарини билмайди. ЙПХ ходими 
тўхтатса, дарров ўша танишига қўнғироқ 
қилади. Аксарияти шу тариқа жазодан қу-
тулиб ҳам қолади. Бироқ жаримага тортил-
маслик тезликни истаганча оширса бўла-
веради, дегани эмас. Акс ҳолда, ҳайдовчи 
ё ўзининг, ё бошқанинг соғлиғи ва ҳаётини 
хавф остида қолдириши, ҳатто умрига зо-
мин бўлиши ҳам мумкин. Қолаверса, ман-
зилга бешўн дақиқа эртароқ етиш илин-
жида машинани юқори тезликда ҳайдай-
диганларни вақтни қадрловчилар деб 
бўлмайди.   

Хўш, танишбилишчилик ва хизмат 
мавқеини суиистеъмол қилиб, бу шоввоз-
ларни орқаваротдан қўллабқувватлаёт-
ганларчи? Улар, эҳтимол, кимнидир жа-
римадан қутқариб қолишлари мумкиндир, 
лекин автофалокатдан асраб қола олиш-
майдику! Қонунларга лоқайд бўлиш ки-
шига мартаба ҳам, обрў ҳам келтирмаслиги 
тайинку!

Кузатишларимиздан аён бўлишича, ҳай-
довчиларнинг аксарияти камар тақмайди. 
Бахтсиз ҳодисалар оқибатида келиб чиқа-
диган ўлимларнинг 
70 фоизи худди 
мана шу ҳолат са-
бабли содир бўлади.   

Н а з а р и м и з д а , 
бундай нохушлик
лар, қонунбузар-
ликлар ва муаммо-
ларнинг асосий са-
бабларидан бири 
ички интизомнинг 
етишмаслигидир. 
Биз ўзимизни на-
зорат қилишни ис-
тамаймиз, ўзимизга 
ҳисобот бермаймиз, 
демакки, қонунга 
ҳам бўйсунмаймиз. 

Й ўл л а р и м и з -
нинг замон тала-
бларига жавоб бер-
маслиги эса оммавий ахборот воситалари 
ва ижтимоий тармоқларда тезтез ёрити-
лади. Аммо бу муаммо ҳануз ижобий  ечим 
топ гани йўқ.  Шу ўринда  ҳақли бир савол 
туғилади: хўш, автофалокатлар илдизлари-
дан бири йўлларнинг абгорлигига   бориб 
тақалса, уларни таъмирлашни пайсалга 
солгани ёки сифатсиз таъмирлагани учун 
масъуллардан неча нафари жавобгарликка 
тортилган? 

Афсус, бу ҳақда сўз очилганда, мутасад-
дилар кўпинча маблағ етишмаслиги, об
ҳаво ноқулайликлари ва бошқа баҳона-
ларни рўкач қилишади. Лекин машиналар 
эгалари томонидан тўланган маблағлар-
нинг неча фоизи автомобиль йўлларини 
таъмирлашга, автотураргоҳлар бунёд 
этишга, йўл белгиларини ўрнатишга сарф-
ланаётгани ҳақида аниқ маълумот бериш-
майди. Ушбу масалаларга инновацион ён-
дашиш лозимлигига етарли даражада эъти-
бор қаратишмайди.

Мавриди келганда, аҳоли ва автомо-
биллар сони тобора кўпайиб бораётган 
бир пайтда йўлларнинг торлиги ва авто-
тураргоҳлар ниҳоятда камлиги ҳам қат-
новга халақит бераётганини эслатиб ўтиш 
жоиз. Бунинг оқибатида  ҳайдовчиларга 
ҳам, пиёдаларга ҳам кўплаб ноқулайлик
лар туғилди. Шу боис йўл бўйларида қад 
ростлаётган турли иморатлар ертўлала-
рида автотураргоҳлар очилса, айни муд-
дао бўларди. Акс ҳолда, келгусида бинолар 
атрофида машиналарни қўйиш тугул, пи-
ёдалар юриши учун ҳам жой топилмай қо-
лишимиз эҳтимолдан холи эмас. 

Айрим кишилар йўлтранспорт ҳодиса-
ларида «Дамас»  русумли йўналишсиз так-
силарнинг «улуши» катталигини айтишади. 

Бундай автоуловлар Ур-
ганчда ҳам кўп. Улар 
аҳоли учун қулай. Би-
ринчидан, тиқилинч бўл-
майди, иккинчидан, ав-
тобус ярим соатда бо-
радиган манзилга ўн 
дақиқада етади. Бироқ 
«Дамас»чиларнинг акса-
рияти йўл қоидаларига 
риоя қилмайди. Тезроқ 
ва кўпроқ йўловчи олиш 
илинжида тезликни оши-
ради, йўл четидаги чи-
зиқлардан ташқарида 
ҳам ҳаракатланаверади. 
Шу тариқа бошқа ҳай-
довчиларга халақит бе-
ради. Лекин ҳозирча бу 
таксилардан воз кечиб 
бўлмайди. Чунки бошқа 

жамоат транспорти кам. Қолаверса, Урганч
 да автобус бекатлари йўқ. Шунга кўра, авто
буслар истаган жойида тўхтаб, йўловчи 
олади ёки туширади. Бу аслида ўзга машина-
лар ҳаракатига халақит қилувчи омиллар си-
расига киради. 

Автофалокатларда пиёдаларнинг ҳам 
ҳиссаси бор. Аввало, кўчаларда улар ўти-
шига мўлжалланган жойлар кам. Қола-
верса, йўлнинг истаган жойидан кесиб 

ўтиш кўпчиликка одат бўлиб қолган. Усти-
гаустак, аксариятининг қулоғида «науш-
ник», на машина сигналини эшитади, на 
унинг ўзидан қанча узоқликда ва қандай 
тезликда келаётганига 
эътибор беради. Ушбу 
муаммони аҳолининг 
ҳуқуқий маданиятни 
ошириш баробарида 
пиёдалар ўтадиган ер 
ости ва ер усти йўлак
ларини кўпайтириш 
орқали бартараф этиш 
мумкин. Бунга, ай-
ниқса, машиналар се-
роб кўчаларда эҳтиёж 
катта. Аммо Урганчда 
атиги иккитагина шу-
нақа ер ости йўлаги 
бор. Туманлар мар-
казларида уларни мут-
лақо кўрмайсиз.

Юқорида бултурги 
йўлтранспорт ҳодиса-
ларининг 9,1 фоизи ҳайдовчиларнинг таж
рибасизлиги оқибатида содир бўлганини 
айтгандик. Хўш, бундай ҳайдовчилар қан-
дай пайдо бўляпти?

Бошқа халқларни билмадиму, бизда 
негадир ҳамма машинали бўлишини орзу 
қилади. Айрим кишилар унга жамиятда 
қандай обрўэътиборга эгалигини билди-
рувчи мезон сифатида қарайдилар. Шу ду-
нёқараш таъсирида фарзандлари вояга 
етаретмас, қарзҳавола қилиб бўлсада, 
машина олиб беришга ошиқадилар.

Тўғри, орзуга айб йўқ. Бироқ орзуҳавас
ларимиз жамиятда мавжуд тартибқоида-
ларга зид бўлмаслиги, ўзимиз билиббил-
маган ҳолда зурриётларимизни  охири  фо-
жиали ва аянчли якун топиши эҳтимоли 
бор нотўғри йўлга бошламаслигимиз ке-
рак.

– Мен Европанинг бир неча давлатида 
бўлдим, – дейди тиббиёт фанлари номзоди 
Бектурди Норметов. – Улардаги йўлларнинг 
текисравонлигига,  автомобиль эгалари-
нинг тартибинтизомига ҳавасим келди. 
Ҳайдовчилар орасида биздаги сингари йўл 
талашиш, тезликни ошириш, бирбирини 
сўкиб, бақириш йўқ. Транспорт воситасини 
бошқариш маданияти, пиёдаларга ҳурмат 
жуда юқори савияда. Жажжигина боласи 
ёки невараси қўлига машина рулини уш-
латиб қўйиб эркалаш, уларни олд ёки орқа 
ўриндиққа ўтиргизиб олиб, сайр қилдириш 
Европада идиотизм, яъни ақли заифлик 
деб баҳоланади. Мен ҳам шу фикрга қўши-
ламан.

Ҳа, шифокор ҳақ. Йўл қоидаларига ўзи-

миз амал қилмаганимиз етмагандай, бола-
ларимизни ҳам шу йўсинда тарбиялаяпмиз. 

Автофалокатларнинг навбатдаги са-
баби турмуш шароитимиз билан боғлиқ. 

Зеро, бугун кўпчилик 
стресс ҳолатида кун 
кечирмоқда. Ишдаги, 
уйдаги муаммолар, 
саломатликдаги нуқ-
сонлар туфайли аса-
бийлашиш, диққа-
тини бир нуқтага 
жамлай олмаслик 
ҳайдовчиларга ҳам 
бегона эмас.  

Қандайлигидан 
қатъи назар, биз йўл 
қўяётган хатокамчи-
ликларимизни барта-
раф қилмас эканмиз, 
автофалокатлардан 
қутула олмаймиз. Ай-
ниқса, спиртли ичим-
ликлар истеъмол қи-

либ, машина бошқарадиганларни асло ке-
чириб бўлмайди. Сархуш ҳолатда рулга 
ўтириш телбаликдан бошқа нарса эмас! 
Биз уларга қарата шундай деймиз: пулин-
гиз ҳар куни жарима тўлашга етадиган да-
ражада кўп  бўлса ҳам, чўнтагингизда чек-
сиз ҳақҳуқуқлар берувчи гувоҳномангиз 
бўлса ҳам, ДАН ходимини менсимасангиз 
ҳам мастликда машинани бошқарманг! 
Отаонангизни йиғлатиб кетманг! Нораси-
даларингизни  етим қилиб қўйманг! Ўзга-
лар соғлиғига зарар етказманг, умрига зо-
мин бўлманг!

Яқинда бир манбада Ўзбекис
тонда автофалокатлар қўшни 
мамлакатлардагига нисбатан 
камлиги ҳақида фикр билди
рилди. Ваҳоланки, фалокат
нинг биттаси ҳам кўп. Чунки у 
туфайли кимдир дунёдан эрта 
ўтиб кетади, кимдир умрбод 
майиб бўлиб қолади. Демак, ҳар 
бир автофалокат инсон тақ
дири билан боғлиқ бўлади. Шун
дай экан йўлтранспорт ҳоди
саларига бепарво бўлмаслиги
миз керак. Билъакс, барчамиз 
йўл қоидаларига қатъий риоя 
қилишимиз, уларни бузганларга 
нисбатан муросасиз бўлишимиз 
шарт!   

автофалокатларнинг нав-
батдаги сабаби турмуш ша-
роитимиз билан боғлиқ. 
Зеро, бугун кўпчилик стресс 
ҳолатида кун кечирмоқда. 
ишдаги, уйдаги муаммо-
лар, саломатликдаги нуқ-
сонлар туфайли асабий-
лашиш, диққатини бир 
нуқтага жамлай олмаслик 
ҳайдовчиларга ҳам бегона 
эмас. 

айрим кишилар йўл-транс-
порт ҳодисаларида «да-
мас»  русумли йўналишсиз 
таксиларнинг «улуши» кат-
талигини айтишади. Бундай 
автоуловлар урганчда ҳам 
кўп. улар аҳоли учун қулай. 
Биринчидан, тиқилинч бўл-
майди, иккинчидан, авто-
бус ярим соатда боради-
ган манзилга ўн дақиқада 
етади. Бироқ «дамас»чи-
ларнинг аксарияти йўл қои-
даларига риоя қилмайди. 

Муҳаббат ТўраБоеВа,
«Ishonch»

Автомобилдан сақланинг!

МЕЗон: Фалокатнинг биттаси ҳам кўп Шошилинч хулоса оқибати

Она диёримизда фасллар келинчаги бўлмиш баҳор кезмоқда. 
Табиат уйғонмоқда. Бу фаслнинг энг қутлуғ куни – Наврўз!

Қадимий ва гўзал байрамимиз –
Наврўзи олам билан
барча юртдошларимизни 
чин дилдан қутлаймиз.
Наврўзи олам ҳар бир хонадонга, жонажон 
Ўзбекистонимизга тинчликхотиржамлик, 
соғликомонлик, бахту саодат ҳамда файзу 
барака олиб келсин!
Фурсатдан фойдаланиб, қутлуғ сана 
муносабати билан мамлакатимиздаги 
барча таълим ходимларини, 
хусусан, қўшработлик устоз 
ва мураббийларни самимий 
табриклаймиз!

тАълиМ ВА фАн хоДиМлАРи кАсАБА УюШМАси
ҚўШРАБот тУМАни кЕнгАШи жАМоАси

Наврўзи олам барчамизга, бутун халқимизга 
қутлуғ ва муборак бўлсин!

соғлиқни сақлаШ ХодиМлари КасаБа уюШМаси 
наВоий ВилояТи КенгаШи жаМоаси

Азиз ва муҳтарам юртдошлар, 
дуогўй отахонлар, фариштали 
онажонлар, забардаст ака-ука, 

меҳридарё опа-сингиллар!

Наврўз байрамингиз 
муборак бўлсин!

Ушбу улуғ кунлар хонадонингизга 
файз, беҳисоб шодлик, умрингизга 

барака киритсин, муқаддас 
Ватанимиз равнақи йўлидаги 
ишларингизга ривож берсин!

наврўз  келибон…
жуманиёз жАББОРОв

Наврўз келибон, жумла жаҳон нозланажакдир,
Офтоб қизитиб, аста-секин ёзланажакдир.

Яшнар табиат, дашту адир лола ичинда,
Юртим – чаманим ўзгача пардозланажакдир.

Ирмоқ куладир, елга ўпич берса бинафша,
Майса қуёш тафтида таннозланажакдир.

Бир лаҳза эшит қумрию булбулни навосин,
Шўх-шўх таралиб, яллаю шаҳнозланажакдир.

Қайнар сумалак, варрак учар, тўю томоша,
Диллар қувониб, соз ила парвозланажакдир.

Жавлон уришар давра тузиб неча йигитлар,
Қизлар безаниб, ҳусн ила мумтозланажакдир.

Дунёда одам қадри баланд, севса Ватанни,
Юрт ичра яна ҳурмату эъзозланажакдир.

Хизматлар лицензияланган.

ҚУтлоВ: Байрамингиз қутлуғ бўлсин!

Табрик Табрик

Табрик

Кун тартиби:
1. Банк акциядорларининг навбат-

дан ташқари умумий йиғилиши регла-
ментини тасдиқлаш тўғрисида.

2. Банк акциядорларининг навбат-
дан ташқари умумий йиғилиши са-
ноқ комиссияси таркибини тасдиқлаш 
тўғрисида.

3. Банк устав капиталини ошириш 
учун эълон қилинган акцияларининг энг 
кўп миқдорини белгилаш тўғрисида.

4. Банкнинг янги таҳрирдаги уста-
вини тасдиқлаш тўғрисида.

5. Банк Кузатув Кенгашининг янги 

таркибини сайлаш тўғрисида.
6. Банк Тафтиш комиссиясининг янги 

таркибини сайлаш тўғрисида.
Йиғилиш 2022 йил 15 апрель куни 

соат 12:00 да Тошкент шаҳри, С.Барака 
кўчаси, 78уйда ўтказилади. 

Умумий йиғилишда қатнашиш 
ҳуқуқига эга бўлган акциядорлар 
рўйхати      2022 йил  11 апрель куни ҳо-
латига тузилади.

Йиғилиш қатнашчилари 2022 йил 15 
апрель куни соат 11:00 дан 11:45 гача 
рўйхатга олинади.

Акциядорлар Умумий йиғилишга 

доир материаллар билан Тошкент 
шаҳри С.Барака кўчаси, 78уйда жой-
лашган «Савдогарбанк»нинг Бош офи-
сида танишишлари мумкин. Электрон 
почта манзили: info.savdogarbank@uz, 
веб сайти: www.savdogarbank.uz.

Акциядорлар ҳамда уларнинг ва-
килларидан йиғилишда шахсни тас-
диқловчи ҳужжат ва ишончнома билан 
келишлари сўралади. 

Маълумот учун телефонлар:  
712541865, 712155029

БанК КуЗаТуВ КенгаШи

Эълон

ЧЕт Эл кАПитАли иШтиРокиДАги «сАВДогАР» 
АкЦиЯДоРлик тижоРАт БАнки нАВБАтДАн тАШҚАРи 

АкЦиЯДоРлАР УМУМиЙ ЙиғилиШи 
ўткАЗилиШини МАълУМ ҚилАДи

Табрик

Хўш, нега бу кўкатнинг номи – 
исмалоқ? 

«Исмалоқ» инглиз тилида 
«spinach», французча: «épinard» 
(талаффузи: эпинағ), русчада «шпи-
нат» дейилади. Французча «Le 
petit Robert» изоҳли луғатида ёзи-
лишича, «épinard» эски фран-
цуз тилида (XIII аср): «espinarde», 
«espinache», «espinoch» шаклларида 
ёзилган. «The English etymological 
dictionary»га кўра, инглизча 
«spinach» айнан ўша эски фран-
цузча «espinache»га, «espinache» эса 
каталанча «espinac»га (талаффузи: 
«эспинак», испанча: «espinaca»), 
«espinac» – Андалусия араблари ти-
лидаги «isbinâkh»га, «isbinâkh» эса, 
ўз  навбатида, форсча «исфанож»га 
бориб тақалади.

Маълумотларга кўра,  XI асрда бу 
кўкат тури Андалусияга араблар то-
монидан олиб келинган ва XII асрда 
яшаган андалусиялик олим Ибн 
 алАвом томонидан у «сабзавот-
ларнинг сардори» («раис улбуқул») 
деб таърифланган экан. Араблар 
уни  «алисфанаах» ёки «ассабаних» 
деб атаган. Аммо араб тилида тўрт 
ҳарфли  феъл лар йўқ, тўрт ва ундан 
кўп ҳарфли сўзлар араб тилига бошқа 
тиллардан ўзлашган ҳисобланади. 
«Ассабаних» ҳам тўрт ҳарфли бўлиб, 
бу ҳам унинг арабча эмас, бошқа 
тилдан ўзлашганини тасдиқлайди. 
Французча «Larousse» луғатида исма-
лоқнинг асл келиб чиқиши Марказий 
Осиё экани, бу ўсимлик дастлаб Эрон 
ва унга қўшни ҳудудларда маданий-

лаштирилгани айтилади.
Россияга эса бу кўкат анча кеч 

– XVIII асрда кириб келади. Даст-
лаб у рус зодагонлари дастурхо-
нида Олмониядан келган тансиқ 
таом сифатида пайдо бўлиб, номи 
ҳам олмонча – «шпинат» («spinat») 
 дейилади. «Этимологический сло-
варь русского языка» луғати муал-
лифи М.Фасмер фикрига кўра, ол-
монча «spinat» ўз навбатида ўрта 
лотин тилидаги «sрīnасеus» сўзидан 
келиб чиққан. М.Фасмер ва бошқа 
баъзи тилшунослар лотинча «sрīnа-
сеus»нинг форсча «исфанож»дан 
ўзлашганига бироз шубҳа билан 
қарайди. Исмалоқнинг Европадаги 
номлари форсча эмас, балки ло-
тинча «spina» (умуртқа поғонаси, 
орқа) ўзагига бориб тақалади, деган 
қараш ҳам мавжуд (лотинча илмий 
номланиши: «spinacia oleracea»). 
Аммо кўпчилик мутахассислар ўрта 
лотин тилига ҳам бу сўз форсчадан 
ўтган, фақат Испания орқали эмас, 
X асрда Ўрта Ер денгизи ҳудуди 
халқлари, хусусан, араблар (сара-
синлар) ва европаликлар ўртаси-
даги муносабатларда ўрта лотин ти-
лига ўзлашган деб ҳисоблайди. 

Ҳозирги тожик тилида исма-
лоқ – «испаноқ, испаноғ, исфаноҷ» 
 шаклларида ёзилади ва талаффуз 
қилинади (Русскотаджикский сло-
варь. Москва.1985.1221бет). Тожи-
кистонлик тадқиқотчи Г.Мирсами-
нова форс  ча «исфанож»нинг архаик 
кўриниши «исфаноқ» бўлган бўлиши 
мумкин, деб ёзади. Аммо эски форс 

тилида «қ» товуши бўлмагани, «қ» то-
вушли сўзлар форс тилига араб ё турк 
тилларидан ўзлашган сўзлар бўлгани 
учун бу фикрни қўллаб бўлмайди. 
Эҳтимол, бу сўзнинг архаик кўри-
нишида «исфаноқ» даги «қ» ўрнида 
«к», «ғ», «х» товушларига яқин то-
вуш бўлгандир. Исмалоқнинг форсча 
шаклига сан скритча шу маънодаги 
«паалак»нинг алоқаси борйўқлиги 
ҳақида маълумот йўқ. 

Афсуски, «исмалоқ» сўзи Навоий 
асарларида ёки «Бобурнома»да уч-
рамайди. Энг кўҳна турк тили луғатла-
ридан бири бўлмиш «Кодекс Кумани-
кус»да «исмалоқ» – «ispanaq» шаклида 
қайд этилган. Шу ўринда куманлар 
ҳақида икки оғиз сўз: маълумки, куман-
лар деб ўрта асрларда европаликлар 
томонидан Қрим ярим оролида яша-
ган қипчоқлар, умуман, туркий қавм-
лар, бугунги Қрим татарлари аждодла-
рига нисбатан айтилган. «Кодекс Кума-
никус», яъни «Куман тили луғати» XIV 
асрда куманларнинг тилини ўрганиш 
мақсадида итальян ва олмон мисси-
онерлари томонидан тузилган. Куман 
тилидаги «ispanaq» усмонли туркча-
сидаги «ispanak» ва кўпгина болқон 
халқлари тилларидаги номлар билан 
муштарак (булғорча: «spanak»; серб: 
спанаћ; албан: spinaq ва ҳк.). 

Алқисса, ушбу сўз қайси тилда илк 
бор пайдо бўлганидан қатъи назар, 
юқорида кўрганимиздек, этимологик 
жиҳатдан бир манбага бориб тақа-
лади. Бизнинг отабоболаримиз бу 
кўкатни «исмалоқ» деб билади, ти-
лимизга бу ном шу шаклда ўрнаш ган. 
Французча луғатда ҳам қайд этилга-
нидек, бу кўкатнинг ҳам ватани Мар-
казий Осиё, демакки, унинг илк номи 
ҳам шу ҳудудларда пайдо бўлган 
бўлса, ажаб эмас.

абдувоҳид ҲайиТ,
филология фанлари номзоди

Маҳмуд Кошға-
рийнинг «девону 

луғотит-турк» аса-
рида «исмалоқ» 
сўзи учрамайди, 

аммо бир ўринда 
«девон»да: «бус-
тули  – рум исма-

лоғи, буни ей-
илади», деб 

изоҳланган. де-
мак, қадимги турк 

тилларида исма-
лоқнинг бир турига 
нисбатан «бустули» 

дейилган.

Тил сандиғи

Исмалок,

ЎЗБЕКИСТОН  КАСАБА  УюШМАЛАРИ  
ФЕДЕРАцИяСИНИНГ САМАРҚАНД  

ВИЛОяТИ  КЕНГАШИ  ЖАМОАСИ

наврўз – янгиланиш 
ва яшариш байрами 
билан барча 
юртдошларимизни, 
шу жумладан, 
кўпминг сонли 
касаба уюшма 
аъзоларини 
самимий 
муборакбод этамиз!

Аввал юрагингга мўралайди у,
Сўнгра куртакларга ўргатади сўз.
Заминнинг кўзидан қочади уйқу,
Демак, Баҳор келди,
Келмоқда Наврўз!

Қишнинг аҳволига боқиб, ҳойнаҳой,
Юм-юм ёш тўкмоқда эриётган муз.
Жилва қилаётир тенгсиз бир чирой,
Демак, Баҳор келди,
Келмоқда Наврўз!

Она бағри каби илиқдир олам,
Ҳарир ҳовур ичра яйрар дала-туз.
Қолди пучмоқларда хазон янглиғ ғам,
Демак, Баҳор келди,
Келмоқда Наврўз!

Яна кўнгиллардан рутубат кетди,
Яна шуълалардан қамашмоқда кўз.
Яна дилдорликнинг фурсати етди,
Демак, Баҳор келди,
Келмоқда Наврўз!

абдулла орипоВ

НАВРЎЗ

Юртим!
Илҳомимга сарчашма ўзинг,
Бирдек азиз менга ёзинг ҳам кузинг.
Бу кун баҳорингга шеър айтмоқчиман,
Ватаним, муборак бўлсин Наврўзинг.

Яна олам бўлди яшил, серфусун,
Яна қизғалдоқлар очилди гулгун.
Бу йилги кўкламинг ўзгача бутун,
Ватаним, муборак бўлсин Наврўзинг.

Қаттиқ қишдан чиқдинг зах тортиб, ҳориб,
Ердан чиққан каби бойчечак ёриб.
Бағрингдан муз кетди Ҳамалга бориб,
Ватаним, муборак бўлсин Наврўзинг.

Қир яшил, боғ яшил, бўстондир яшил,
Баҳорий либосда жаҳондир яшил,
Эрк яшил, истиқлол, имондир яшил,
Ватаним, муборак бўлсин Наврўзинг.

Бугун далаларга қадалган уруғ
Иншооллоҳ, ризқу баракот тўлуғ,
Эй, умид ўлкаси, эртаси улуғ –
Ватаним, муборак бўлсин Наврўзинг. 

Наврўз нашидаси

барча юртдошларимизни яшариш ва янгиланиш айёми –

Наврўзи олам билан самимий қутлайди!
Хонадонларингизга осойишталик, қут-барака, тану жонингизга саломатлик, 
ўзаро тотувлик ҳамда чексиз меҳр-муҳаббат тилайди.

«нАВоиЙАЗот» АкЦиЯДоРлик жАМиЯти 
жАМоАси ВА кАсАБА УюШМА ҚўМитАси

Байрамингиз қутлуғ бўлсин!
Эркин вОҲиДОв

Ҳудудлардаги мухбирлар:
қорақалпоғистон
республикаси – (+998-99) 889-90-22

андижон вилояти – (+998-99) 889-90-23

Бухоро вилояти – (+998-91) 406-43-24

жиззах вилояти – (+998-99) 889-90-34

наманган вилояти – (+998-99) 889-98-02

навоий вилояти – (+998-99) 889-90-28

самарқанд вилояти – (+998-99) 889-90-26

сирдарё вилояти – (+998-99) 889-98-55

сурхондарё вилояти – (+998-99) 889-90-32

Фарғона вилояти – (+998-99) 889-90-24

Хоразм вилояти – (+998-99) 889-98-01

қашқадарё вилояти – (+998-99) 889-90-27

Бўлимлар:
Касаба уюшмалари ҳаёти – 

(71) 256-64-69
Ҳуқуқ ва халқаро ҳаёт – 

(71) 256-52-89
миллий-маънавий 

қадриятлар ва спорт – 
(71) 256-82-79 

Хатлар ва мухбирлар 
билан ишлаш – 
(71) 256-85-43 

маркетинг ва обуна – 
(71) 256-87-73

«Ishonch»дан олинган 
маълумотларда манба сифатида 
газета номи кўрсатилиши шарт. 
Муаллифлар фикри таҳририят 

нуқтаи назаридан  
фарқланиши мумкин.

Mанзилимиз:
100165, тошкент шаҳри,

Бухоро кўчаси, 24-уй.
E-mail: ishonch1991@yandex.uz

Газета ҳафтанинг  сешанба, 
 пайшанба ва шанба кунлари чиқади. 

Газета «Ishonch»нинг компьютер
 марказида терилди ва саҳифаланди.

«o‘zbekiston» нашриёт-матбаа ижодий 
уйи босмахонасида чоп этилди.

Корхона манзили:
алишер Навоий кўчаси 30-уй.

Газета офсет усулида,
A-2 форматида босилди. 

Ҳажми 4 босма табоқ. 
Буюртма  V- 5076

34419  нусхада босилди.
Нашр кўрсаткичи: 133

1  2  3  4  5  6

Таҳририят ҳисобрақами:
 2021 0000 0004 3052 7001,

 ATИБ «Ipoteka bank» 
Яшнобод филиали,
банк коди: 00959, 
СтИр: 201133889, 

oKЭД: 58130

www.ishonch.uz 
сайти орқали ўзбекистон 

республикаси президентининг 
фармон ва қарорлари,
 энг сўнгги янгиликлар, 

таҳлилий, танқидий
 мақолалар, хабарларнинг

тўлиқ матни 
билан танишишингиз

 мумкин.

2007 йил 11 январда 
Ўзбекистон 
матбуот  ва ахборот  
агентлигида  
116-рақам  билан 
рўйхатга олинган.

«Ishonch» ва 
«Ishonch-Доверие» 

газеталари 
таҳрир ҳайъати: 

Қудратилла РАФИҚОВ
(таҳрир ҳайъати раиси),

Улуғбек ЖАЛМЕНОВ, 
Анвар АБДУМУХТОРОВ, 

Сайфулло АҲМЕДОВ, 
Акмал САИДОВ, 

Равшан БЕДИЛОВ, 
Қутлимурот СОБИРОВ,  

Суҳроб РАФИҚОВ, 
Шоқосим ШОИСЛОМОВ, 

Ҳамидулла ПИРИМҚУЛОВ,  
Нодира ҒОЙИБНАЗАРОВА, 

Анвар ҚУЛМУРОДОВ

Бош муҳаррир
Ҳусан ЭрматОВ

(Бош муҳаррирнинг  
биринчи ўринбосари),

Меҳриддин ШУКУРОВ 
(Масъул котиб – «Ishonch»),                                                                         

Валентина МАРЦЕНЯК
(Масъул котиб – «Ishonch-Доверие»)

Босишга топшириш вақти – 23:05
топширилди – 23:40

Баҳоси келишилган нархда

навбатчи муҳаррирлар:
а. Ҳайдаров,
Ж. Наҳанов

Мусаҳҳиҳлар:
Д. Худойберганова,
У. Худойберганова

саҳифаловчи:
Ҳ. абдужалилов

Mуассис:Табрик Табрик


